
დანართი №1                                                                                                                                                       დამტკიცებულია:

შპს თბილისის სასწავლო  უნივერსიტეტ ”მეტეხის”

რექტორის 2011 წლის  __ __________

№ ____ ბრძანებით
თავი I
უნივერსიტეტის მისია, მიზნები და საქმიანობის ძირითადი მიმართულებანი
მუხლი 1. ზოგადი დებულებანი
 1.1. შეზღუდული პასუხისმგებლობის საზოგადოება  თბილისის სასწავლო უნივერსიტეტი “მეტეხი“ (შემდგომში - უნივერსიტეტი) შექმნილია საქართველოს მოქმედი კანონმდებლობის შესაბამისად კერძო სამართლის იურიდიული პირის ფორმით. 
 1.2. უნივერსიტეტი თავის საქმიანობას ახორციელებს საქართველოს მოქმედი კანონმდებლობის,  უნივერსიტეტის წესდების, წინამდებარე დებულებისა და უნივერსიტეტის შიდა სამართლებრივი აქტების შესაბამისად.
მუხლი 2. უნივერსიტეტის საქმიანობის სახე და საქმიანობის ფორმები

2.1 უნივერსიტეტი ახორცილებს ბაკალავრიატის და მაგისტრატურის აკადემიურ  უმაღლეს საგანმანათლებლო პროგრამებს. 
2.2. უნივერსიტეტს უფლება აქვს განახორციელოს ნებისმიერი საქმიანობა, რაც კანონით არ არის აკრძალული და რომელიც პირდაპირ ან არაპირდაპირ ემსახურება უნივერსიტეტის მიზნებს და ინტერესებს. აგრეთვე მიიღოს მონაწილეობა ამავე ან მსგავსი მიზნების მქონე უნივერსიტეტების საქმიანობებში;

2.3 უნივერსიტეტი ამ წესდებით გათვალისწინებული მისიის და მიზნების განსახორციელებლად: 
ა)
ქმნის უმაღლეს საგანმანათლებლო დაწესებულებას;

გ)
უზრუნველყოფს კვალიფიციური აკადემიური პერსონალით სასწავლო პროცესის მობილიზებას; 

დ)
აწარმოებს გაცვლით პროგრამებს ქვეყნის შიგნით და მის ფარგლებს გარეთ არსებულ უმაღლეს საგანმანათლებლო დაწესებულებებთან, რისთვისაც აფორმებს ხელშეკრულებებს საზღვარგარეთის ქვეყნების უმაღლეს საგანმანათლებლო დაწესებულებებთან; 
ე)  უნივერსიტეტის ფარგლებში ქმნის სამეცნიერო-კვლევით ინსტიტუტებს; 
ვ) უმაღლესი საგანმანათლებლო პროგრამების სრულყოფილად განხორციელების ხელშესაწყობად  იწვევს მაღალ კვალიფიციურ კადრებს, ატარებს კონკურსებს, ახორციელებს აკადემიური პერსონალის და მოწვეული ლექტორების გადამზადებას, რისთვისაც ყოველწლიურად უნივერსიტეტის ბიუჯეტში გამოყოფს გარკვეულ თანხებს;

ზ)
აწყობს სამეცნიერო სიმპოზიუმებს და კონფერენციებს;

თ) ატარებს შიდასაუნივერსიტეტო, უნივერსიტეტთაშორისო და საერთაშორისო სამეცნიერო კონფერენციებს;

ი) ახორციელებს სამეცნიერო და საგამომცემლო საქმიანობას. 
მუხლი 3. უნივერსიტეტის მისია
3.1 უნივერსიტეტი მრავალპროფილიანი უმაღლესი საგანმანათლებლო დაწესებულებაა, რომლის მისია არის ქართული აკადემიურ მემკვიდრეობის საფუძველზე  ევროპული  განათლების ინსტიტუტების დანერგვით,  სტუდენტის ინტერესებსა და მუდმივ თვითგანვითარებაზე ორიენტირებული უმაღლესი განათლების შეთავაზება. 

3.2. უნივერსიტეტის საგანმანათლებლო პოლიტიკა ეფუძნება ქართულ აკადემიურ ტრადიციებს. უნივერსიტეტის სასწავლო პროცესი აგებულია მაქსიმალური დინამიურობის პრინციპით, რაც გულისხმობს მისი საგანმანათლებლო პროგრამებისა და სწავლების მეთოდების შეფასების ეფექტური მეთოდების რეგულარულად განხორციელებას და განვითარების მაქსიმალურად ეფექტური, დაწესებულების მისიის პოსტულატებზე დამყარებული სტრატეგიების უნივერსიტეტში უწყვეტად განხორციელებას.

3.3.  უნივერსიტეტის საგანმანათლებლო პროგრამები ეფუძნება თანამედროვე ევროპულ საგანმანათლებლო და სამეცნიერო სკოლის მიღწევებს, ამასთან ერთად ითვალისწინებს ქართულ აკადემიურ მემეკვიდრეობას. უნივერსიტეტი ღიაა ყველანაირი ინოვაციების მისაღებად და დასანერგად, შესაბამისად როგორც საგანამანთლებლო პროგრამები ისე საგანმანათლებლო პოლიტიკა მთლიანად დაფუძნებულია მოქნილ სისტემაზე, რაც საშუალებას იძლევა მუდმივი დინამიური განვითარებაზე. აღნიშნული ასევე აისახება  უნივერსიტეტის  აკადემიური და ადმინისტრაციული პერსონალის ყოველდღიურ საქმიანობაში.

3.4. უნივერსიტეტის მისია ეყრდნობა შემდეგ ფუნდამენტალურ პრინციპებს:

ა) აკადემიური ინტეგრაცია; 

ბ) სტუდენტზე ორიენტირებული განათლება;
გ) უწყვეტი თვითგანვითარება.
3.5. კულტურათაშორისი, სახელმწიფოთაშორისი და რეგიონთაშორისი  აკადემიური ინტეგრაცია უნივერსიტეტში გულისხმობს გაცვლითი პროგრამების ხელშეწყობას, უცხოელი ლექტორების მოწვევას, ონლაინ რეჟიმში ლექციების ჩატარებას, დისტანციური განათლების დანერგვას, პროფესორ-მასწავლებლების გაგზავნას ევროპის მოწინავე უნივერსიტეტებში გადამზადების მიზნით.
3.6. უნივერსიტეტი უზრუნველყოფს სტუდენტზე ორიენტირებული განათლების განხორციელებას, რაც გულისხმობს სტუდენტების ჩართულობას უნივერსიტეტის მართვასა და დინამიურ განვითარებაში. ხელს უწყობს სტუდენტურ აქტივობებს. უნივერსიტეტის პრიორიტეტია სტუდენტური ინტერესების, მათი საჭიროებების გამოვლენა და რეალიზაციის ხალეშეყობა, სტუდენტისათვის მეგობრული აკადემიური გარემოს შექმნა, რაც გულისხმობს სტუდენტისათვის სოციალური, აკადემიური, კულტურული და პროფესიული განვითარების  მრავალგვარი სერვისების შეთავაზებას, ხოლო უცხო ქვეყნის სტუდენტებისათვის გათვალისწინებულია მათი აკადემიური და სოციალური აკომოდაციისათვის დამატებითი სერვისები.
3.7 უწყვეტი თვითგანვითარება - უნივერსიტეტის მიერ არჩეული პრიორიტეტების, განვითარების სტრატეგიის და საგანმანათლებლო საქმიანობის ცალკეული კომპონენტების, პროგრამების, სწავლების მეთოდების, პერსონალისა და რესურსების შეფასებას, როგორც საკუთრივ უნივერსიტეტის მიერ, ასევე მისი პერსონალისა და სტუდენტების, აღიარებული დამოუკიდებელი შემფასებელი ორგანიზაციების, სახელმწიფო სააკრედიტაციო ორგანოების და საერთაშორისო სააკრედიტაციო ორგანოების მიერ.

მუხლი 4.უნივერსიტეტის მისიის რეალიზების ხერხები

4.1. საუნივერსიტეტო მისიის განხორციელებისა და დასახული მიზნების მისაღწევად, უნივერსიტეტში აღიარებული და უზრუნველყოფილია შემდეგი ძირეული აქტივობების განხორციელება:
ა) საქართველოსა და საზღვარგარეთის სწავლის მეთოდების შეჯერება, სწავლების ერთობლივი მოდულების განხორციელება, საქართველოს სტუდენტების საზღვარგარეთ და უცხოელ სტუდენტების საქართველოში აკადემიური აკომოდაციის უზრუნველყოფა.
ბ) სტუდენტზე ორიენტირებული - მაქსიმალური მოქნილობით შემუშავებული კურიკულუმები საშუალებას აძლევს სტუდენტს მოახდინოს საკუთარი ცოდნის გაღრმავება სწავლების ძირითად დარგში შემავალი რომელიმე მიმართულებით, ასევე საკუთარი სწავლის შედეგებში გააძლიეროს აკადემიური,  დამოუკიდებელი კვლევითი მუშაობისა თუ დამოუკიდებელი პრაქტიკული მოღვაწეობის უნარები. პროგრამაში ზოგადი და სპეციალური დისციპლინების არჩევითობის მაღალი დონე განაპირობებს პიროვნებისათვის სასურველი დისციპლინების სწავლის განხორციელებას, საგანმანათლებლო პროგრამის ინდივიდუალიზაციას სტუდენტის ინდივიდუალურ მოთხოვნების უზრუნველსაყოფად.

გ) უნივერსიტეტის პროგრამები აგებულია სტუდენტისათვის აკადემიური და სამეცნიერო თვალსაწიერის გაფართოების, საკუთარი არჩევანის სისწორეში დარწმუნების, პიროვნების ინტელექტუალური განვითარებისა და თანამედროვე დინამიურ საზოგადოებაში ინტეგრაციისათვის აუცილებელი უნარების გამომუშავების შესაძლებლობების უზრუნველსაყოფად. ყველა პროგრამის სწავლის შედეგად, კურსდამთავრებული იძენს ძლიერ ინტერდისციპლინარულ უნარებს, რაც აუცილებელი წინაპირობაა მისი მომავალი პროფესიული განვითარების, სწავლის მომავალი საჭიროების დამოუკიდებლად განსაზღვრის, დამოუკიდებლად სწავლის შესაძლებლობის განვითარებისა და ახალ გარემოსთან ადაპტაციისათვის.
4.2. უნივერსიტეტი იზიარებს და ქმედითი მექანიზმებით უზრუნველყოფს საქართველოს კანონმდებლობით დადგენილი სტუდენტის უფლებების რეალიზებას, ამასთან, ადგენს დამატებით სტანდარტებს თავისი სტუდენტებისათვის სასურველი სასწავლო კლიმატის შესაქმნელად, რისთვისაც:
ა) უზრუნველყოფს შეუცვლელი სწავლის საფასურის გადახდევინებას სტუდენტის სწავლის საფეხურის ხანგრძლივობის განმავლობაში; 
ბ) უნივერსიტეტის კურდამთავრებულები სარგებლობენ ფასდაკლებით უნივერსიტეტში სწავლის გასაგრძელებლად;
გ) უცხო ქვეყანაში სწავლისას ან საქართველოში უცხო ქვეყნის სტუდენტის სწავლისას უნივერსიტეტი უზრუნველყოფს სტუდენტის კურაციას მისი ახალ გარემოში ადაპტაციისა და ახალ საზოგადოებაში ინტეგრაციისათვის.
4.3. საუნივერსიტეტო განათლების ხარისხის უზრუნველსაყოფად უნივერსიტეტი ახორციელებს შემდეგ სტრატეგიებს:
ა) ხარისხის უზრუნველყოფის სისტემის ამუშავება - ხარისხის მართვის სტრატეგიების შემუშავება, ხარისხის მართვის  აპარატის ჩამოყალიბება საერთაშორისო სტანდარტებით დადგენილი სტრატეგიების შესაბამისად; 
ბ) უნივერსიტეტის საგანმანათლებლო პროგრამების, სასწავლო პროცესის, აკადემიური პერსონალის და საუნივერსიტეტო რესურსების პერიოდული შეფასება საუნივერსიტეტო საქმიანობის თითოეული სუბიექტის (ხარისხის მართვის დეპარტამენტი, აკადემიური პერსონალი, სტუდენტები) მიერ; 
გ) ადამიანური, პროგრამული და მატერიალური რესურსების განვითარების სტრატეგიების დასახვა და განხორციელება; 

დ) პერიოდულად, არანაკლებ წელიწადში ერთხელ, სრული გარე აუდიტის ჩატარება საქართველოში აღიარებული დამოუკიდებელი შემფასებელი ორგანიზაციის საშუალებით;
ე) სახელმწიფო აკრედიტაციის ყველა პროცესში მონაწილეობა;
ვ) საერთაშორისო აკრედიტაციის გავლის სტრატეგიის შემუშავება

4.4. უნივერსიტეტი უზრუნველყოფს საკუთარი სტუდენტების მომზადებას საქართველოს კანონმდებლობით აღიარებული და თანამდროვე საერთაშორისო სტანდარტების შესაბამისი საგანმანათლებლო პროგრამებით 
4.6. საუნივერსიტეტო კურიკულუმები შემუშავებულია  მაქსიმალური მოქნილობის პრინციპებით. რაც სტუდენტს აძლევს შესაძლებლობას დარწმუნდეს საკუთარი არჩევანის სისწორეში, მოახდინოს დარგობრივი სპეციალიზაცია  ან საკუთარი აკადემიური უნარების კონცენტრირება სასურველი მიმართულებით, ან კანონმდებლობით გათვალისწინებულ შემთხვევაში,  გაიფართოვოს ცოდნა და  ინტერდისციპლინარული უნარები ძირითად სასწავლო დარგისგან დამოუკიდებელ დისციპლინათა შესწავლით.
მუხლი 5. უმაღლესი განათლების ძირითადი მიზნების რეალიზება საუნივერსიტეტო მისიაში

5.1. საუნივერსიტეტო სწავლებაში ინტეგრირებულია დემოკრატიზმის და ლიბერალიზმის პრინციპები, გამჭვირვალობისა და ადამიანის უფლებების აღიარებისა და დაცვის ღირებულებები, რაც იძლევა მულტიკულტურულ საზოგადოებაში აკადემიური და სოციალური მოღვაწეობისათვის  აუცილებელ უნარ-ჩვევებს. 

5.2. უნივერსიტეტი ქართულ აკადემიური სკოლის ტრადიციებზე დაყრდნობით სთავაზობს სტუდენტებს ბოლონიის სტრატეგიაზე ორიენტირებულ განათლებას. 

5.3. საუნივერსიტეტო კურიკულუმები შემუშავებულია  მაქსიმალური მოქნილობის პრინციპებით. იძლევა სტუდენტს შესაძლებლობას, დარწმუნდეს საკუთარი არჩევანის სისწორეში, მოახდინოს დარგობრივი სპეციალიზაცია  ან საკუთარი აკადემიური უნარების კონცენტრირება სასურველი მიმართულებით, ან კანონმდებლობით გათვალისწინებულ შემთხვევაში,  გაიფართოვოს ცოდნა და  ინტერდისციპლინარული უნარები ძირითად სასწავლო დარგისგან დამოუკიდებელ დისციპლინათა შესწავლით 

5.4. უნივერსიტეტი უზრუნველყოფს საკუთარი სტუდენტების მომზადებას საქართველოს კანონმდებლობით აღიარებული და თანამდროვე საერთაშორისო სტანდარტების შესაბამისი საგანმანათლებლო პროგრამებით.  უნივერსიტეტი საკუთარ კუსდამთავრებულებს ანიჭებს კვალიფიკაციას, რომლის სწავლის შედეგები შეესაბამება საქართველოში საგანმანათლებლო კურიკულუმის განვითარების ჯგუფების მიერ შეთავაზებული კლასიფიკატორისა და დარგობრივი დოკუმენტების მოთხოვნებს 

5.5. უნივერსიტეტის მიერ განხორციელებად ყველა საგანმანათლებლო პროგრამა ითვალისწინებს  დამოუკიდებელი კვლევითი და პრაქტიკული უნარების განვითარების კომპონენტებს და უზრუნველყოფილია ამ მიზანთა მისაღწევად აუცილებელი მატერიალური და ადამიანური რესურსით. 
5.6. უნივერსიტეტის პროგრამები ითვალისწინებს სტუდენტის კონცეტრაციას აკადემიურ, კვლევით თუ პრაქტიკულ კომპონენტზე 
5.7. უნივერსიტეტში სტუდენტების მობილობა უზრუნველყოფილია კრედიტების აღიარების მოქნილი და სტუდენტზე ორიენტირებული სისტემით, რომელიც, სხვა უმაღლესი საგანმანათლებლო დაწესებულებებისგან განსხვავებით, ითვალისწინებს მობილობის მსურველის მიერ გავლილი საგანმანათლებლო პროგრამის შინაარსობრივ კვლევას, სხვადასხვა სასწავლო დისციპლინების ეკვივალენტობის დადგენას, სწავლის შედეგების მაქსიმალური აღიარების უზრუნველსაყოფად. 
5.8. უნივერსიტეტი უფლებას აძლევს სტუდენტს, ის დისციპლინები, რომლებსაც არ ითვალისწინებს მისი საგანმანათლებლო პროგრამა, ჩაითვალოს, როგორც არჩევითი მოდულის დისციპლინები. 

5.9. უნივერსიტეტი არ უზღუდავს სტუდენტს, რომელიც აკადემიური ან ფინანსური მიზეზით ვერ აგრძელებს განათლების მიღებას მის პროგრამის ფარგლებში, მოახდინოს მობილობა მისთვის სასურველ უმაღლეს საგანმანათლებლო დაწესებულებაში, სწავლის ნებისმიერი მიზეზით შეჩერებიდან 5 წლის მანძილზე. 

5.10. მობილობის თაობაზე გადაწყვეტილების მისაღებად სტუდენტს უფლება აქვს ჩაერთოს უნივერსიტეტის სასწავლო პროცესში 1 კვირის განმავლობაში და ადგილზე გაეცნოს საუნივერსიტეტო აქტივობებსა და რესურსებს. 

5.11. უნივერსიტეტში არსებობს მისი სტუდენტების საერთაშორისო მობილობის ხელშეწყობის პროგრამა, რომელიც ორიენტირებულია საერთაშორისო დონეზე აკადემიური ინტეგრაციის განვითარებაზე და მასში უნივერსიტეტის სტუდენტებისა და აკადემიური პერსონალის ჩართულობაზე.
5.12. უნივერსიტეტს გააჩნია საკუთარ კურსდამთავრებულთა განათლების მიღების გაგრძელების, ახალი სპეციალობის დაუფლებისა და მთელი სიცოცხლის განმავლობაში განათლების მიღების ხელშეწყობის პროგრამა, რომლის შესაბამისად, უნივერსიტეტის კურსდამთავრებულები სარგებლობენ სპეციალური შეღავათებით უნივერსიტეტში სწავლის ახალი პროგრამით გაგრძელების შემთხვევაში. 

5.13. უნივერსიტეტის პროგრამებით უზრუნველყოფილია საუნივერსიტეტო კურიკულუმის თითოეული სტუდენტის მოთხოვნების შესაბამისად ინდივიდუალიზაციის მრავალი მექანიზმი - კონცენტრაცია სასწავლო დისციპლინის სასურველ ქვედარგზე, ზოგადი და დარგობრივი კომპეტენციების განვითარების კომპონენტებზე, სტუდენტის არჩევით აკადემიური თუ პრაქტიკული  კომპონენტის გაძლიერება და.ა.შ. 

5.14. საუნივერსიტეტო საგანმანათლებლო  მუშაობის კომპონენტია საკუთარი სწავლების ხარისხის უზრუნველყოფა და ამაღლება, რაც ხორციელდება ხარისხის მართვის სტრატეგიების შემუშავებით, ხარისხის მართვის ძლიერი აპარატის ჩამოყალიბებით, პროგრამის პერიოდული შეფასებით უნივერსიტეტის ხარისხის მართვის დეპარტემნტის მიერ, პროგრამის, აკადემიური პერსონალისა და სასწავლო პროცესის შეფასებას აკადემიური პერსონალის და სტუდენტების მიერ.
5.15. უნივერსიტეტი საკუთარ ვალდებულებედ აღიარებს პერიოდულად, არანაკლებ წელიწადში ერთხელ სრული გარე აუდიტის ჩატარებას დამოუკიდებელი შემფასებელი ორგანიზაციის საშუალებით, სახელმწიფო აკრედიტაციის ყველა პროცესში მონაწილეობას, საერთაშორისო აკრედიტაციის გავლის სტრატეგიის შემუშავებას.
5.16. უნივერსიტეტის შესაძლებლობები მიმართულია  სწავლის, სწავლებისა და სამეცნიერო კვლევის ერთიან ევროპულ საგანმანათლებლო და კვლევით სივრცეში ინტეგრაციისა და საერთაშორისო სისტემებში ჩართვისათვის.
5.18. უნივერსიტეტში განათლების საყოველთაობისა და დისკრიმინაციის გარეშე შეთავაზების პრინციპების მისი სადამფუძნებლო დოკუმენტებში ასახვის პარალელურად, საერთაშორისო უფრთიერთობათა დეპარტამენტის სტრუქტურაში უნივერსიტეტში შექმნილია უცხო ქვეყნის სტუდენტების განათლების ხელშეწყობის სამსახური, რომლის ფუნქციებსაც განეკუთვნება უცხო ქვეყნის მოქალაქეების ქვეყანაში აკომოდაციის, სასწავლო პროცესში ინტეგრაციისა, საუნივერსიტეტო და  განათლების სფეროს სტრუქტურების გაცნობიერების ხელშეწყობის,  მათი ინტერესების და უფლების დამცველად უფასოდ  განხორციელებისათვის. 

5.19. უნივერსიტეტის ქართველი სტუდენტები განახორციელებენ უცხო ქვეყნის სტუდენტების კურაციას, სასწავლო პროცესში ინტეგრაციაში დახმარებას, რაც მიმართული იქნება  სტუდენტების შორის კეთილმეგობრული ურთიერთობათა ჩამოყალიბებას, კულტურათშორისი კავშირების ჩამოყალიბებას სტუდენტურ საზოგადოებაში.  მისცემს უნივერსიტეტის ქართველ სტუდენტებს საერთაშორისო ურთიერთობის, კომუნიკაციის და გუნდური მუშაობის გამოცდილებას, გაზრდის სტუდენტების სოციალური ინტეგრაციის დონეს. 

5.20. უნივერსიტეტის მართვა, სამეწარმეო სუბიექტის მართვის ძირეულ პრინციპებისა და მოთხოვნების დაცვასთან ერთად, საკუთარი საქმიანობის ადმინისტრირებაში შემუშავებულია კანონმდებლობისა და აკადემიური მართვის ტრადიციების გათვალისწინებით, იმისათვის, რათა უზრუნველყოფილი იქნას მისი მართვა საჯაროობის, თანასწორობისა და სამართლიანი კონკურენციის პრინციპების დაცვა,  უზრუნველყოფილი იქნეს  სტუდენტებზე ორიენტირებული  განათლების შეთავაზების ხელშეწყობა უნივერსიტეტის ყოველდღიური საქმიანობაში. ამ მიზნით უნივერსიტეტში უზრუნველყოფილია:
ა) აკადემიური კონკურსის  გამჭვირვალობა, საჯაროობისა და შეჯიბრებითობის  პრინციპებით ჩატარება,

ბ)  აკადემიური და ადმინისტრაციული პერსონალის შეფასებისა და ატესტაციის შედეგების გამჭვირვალობა.
მუხლი 6. უნივერსიტეტის მიზნები და ამოცანები 

6.1 უნივერსიტეტის მთავარი მიზნებია:

ა) შექმნას თანამედროვე ტიპის საერთაშორისო სტანდარტის უმაღლესი საგანმანათლებლო – სამეცნიერო დაწესებულება განახორციელოს  საერთაშორისო უმაღლესი საგანმანათლებლო საქმიანობა;
ბ) მოამზადოს თანამედროვე თეორიული, მეთოდოლოგიური და პრაქტიკული ცოდნით აღჭურვილი სპეციალისტები;

გ) ხელი შეუწყოს იმ საბაკალავრო პროგრამების განვითარებასა და განხორციელებას, რომლებიც ამზადებს დღევანდელი ბაზრის მოთხოვნილებიდან გამომდინარე სპეციალისტებს.

დ) სამეცნიერო, აკადემიური და მაღალი მმართველობითი იერარქიისათვის სპეციალისტების მოსამზადებლად განახორციელოს  სამაგისტრო   პროგრამები;
ე)
საგანმანათლებლო პროგრამების ეფექტურობის  მიზნით დაამყაროს კონტაქტები უცხოეთის უმაღლეს საგანმანათლებლო დაწესებულებებთან;
ვ) უნივერსიტეტის სტუდენტებს ცოდნის გაღრმავების საშუალება განახორციელოს საზღვარგარეთის ქვეყნების უმაღლეს საგანამანთლებლო დაწესებულებთან გაცვლითი პროგრამები.

ზ) შექმნას სტუდენტზე მორგებული  საგანამანთლებლო პროგრამები;

თ)
უზრუნველყოს სასწავლო ბაზის შექმნა  საერთაშორისო სტანდარტების შესაბამისი  თანამედროვე უმაღლესი განათლების მისაღებად და  კვალიფიკაციის ასამაღლებლად;

  დ) განახორციელოს საქველმოქმედო საქმიანობა.
6.2. ამ მიზნების შესრულებისათვის უნივერსიტეტი:

ა) ამზადებს სტუდენტს პროფესიული მოღვაწეობისათვის, რომელიც მოითხოვს  სამეცნიერო ცოდნისა და მეცნიერული მეთოდების გამოყენებას; 

ბ) ზრუნავს როგორც აკადემიური ისე ადმინისტრაციული პერსონალის პროფესიულ განვითარებაზე; 

გ) ითვალისწინებს სოციალურად დაუცველ და შეზღუდული შესაძლებლობების მქონე სტუდენტების საჭიროებებსა და ქმნის მათთვის სწავლის საშეღავათო პირობებს. 


დ) ხელს უწყობს თავისი კომპეტენციის ფარგლებში სპორტისა და ხელოვნების განვითარებას, სტუდენტების პიროვნული პოტენციალის რეალიზებასა და შემოქმედებითი უნარ-ჩვევების განვითარებას;


ე) თანამშრომლობს საქართველოს სხვა უმაღლეს საგანმანათლებლო და სამეცნიერო-კვლევით დაწესებულებებთან;


ვ) ხელს უწყობს თანამედროვე ცოდნისა და ტექნოლოგიების  გავრცელებას, როგორც სტუდენტებში ასევე უნივერსიტეტის პერსონალში;


ზ) უზრუნველყოფს უმაღლესი განათლების ღიაობას და აკადემიური თანამდებობიუს დაკავების პროცესის გამჭვირვალობას; 


თ) ქმნის ყველა პირობას სტუდენტებისა და აკადემიური პერსონალის სწავლისა და სწავლების აკადემიურ თავისუფლებისათვის; 


კ) უზრუნველყოფს რელიგიურ და პოლიტიკურ ნეიტრალიტეტს უნივერსიტეტში სასწავლო პროცესის განხორციელებაში.

მუხლი 7. საუნივერსიტეტო მისიის გაზიარების პრინციპი
7.1. უნივერსიტეტის თითოეული სტრუქტურული ერთეული თავისი საქმიანობის განხორციელების პროცესში ვალდებულია ამოდიოდეს წინამდებარე დებულებით განსაზღვრული უნივერსიტეტის მისიის განხორციელების მიზნებიდან და უნივერსიტეტის ყოველდღიური საქმიანობა მიმართული უნდა იყოს ამ მიზნების რეალიზებისაკენ.

7.2. უნივერსიტეტში აკადემიური და ადმინისტრაციული თანამდებობების დაკავებისას კონკურსანტის შეფასების ერთ ერთ უმთავრეს პრიორიტეტს წარმოადგენს დაწესებულების მისიის გათავისება, მისი რეალიზების ქმედითი მექანიზმების განსჭვრეტა და მზაობა, აღნიშნული მიზნების მისაღწევად პროფესიული საქმიანობისათვის

7.3. უნივერსიტეტის სტუდენტები და აკადემიური პერსონალი ვალდებული არიან იცნობდნენ საუნივერსიტეტო მისიას, ამასთან უნივერსიტეტის სასწავლო პროცესის თითოეული მონაწილე უფლებამოსილია შეიტანოს შენიშვნები და წინადადებები საუნივერსიტეტო მისიასთან დაკავშირებით.

7.4. უნივერსიტეტი ყოველწლიურად ახდენს მისიის შესრულების, საუნივერსიტეტო მიზნების ანალიზისა და შეფასების თაობაზე ანგარიშის ჩაბარებას უნივერსიტეტის სტუდენტებისა და აკადემიური პერსონალისათვის საგანგებო კონფერენციაზე.

მუხლი  8.  სასწავლო პროცესის ენა

8.1. უნივერსიტეტში სასწავლო-სამეცნიერო საქმიანობა ხორციელდება ქართულ ენაზე.

8.2. საქართველოს მოქმედი კანონმდებლობის შესაბამისად, საქართველოს განათლებისა და მეცნიერების სამინისტროდან შესაბამისი ნებართვის მიღების შემთხვევაში შესაძლებელია სასწავლო-სამეცნიერო საქმიანობის სხვა ენაზე განხორციელება.

თავი II 
უნივერსიეტის მართვა, მართვის პრინციპები და სტრუქტურა
მუხლი 9.  უნივერსიტეტის მართვა

უნივერსიტეტში მმართველობით საქმიანობას ახორციელებს უნივერსიტეტის რექტორი/დირექტორი (შემდგომში - ”რექტორი”).

მუხლი 10. უნივერსიტეტის პერსონალი

10.1 უნივერსიტეტში არსებობს ადმინისტრაციული, აკადემიური და დამხმარე თანამდებობები.

10.2 ადმინისტრაციული თანამდებობის დაკავება უნივერსიტეტში ხორციელდება როგორც ღია და გამჭვირვალე კონკურსის მეშვეობით ასევე უშუალოდ დანიშვნის გზით, რექტორის გადაწყვეტილების საფუძველზე.

10.3 ადმინისტრაციული თანამდებობის დასაკევებელ კონკურსში პირის არჩევისას  უპირატესობა ენიჭება კანდიდატის შესაბამისობას უნივერსიტეტის მიერ დასახულ მისიასა და მიზანთან, მის პროფესიონალიზმს, გამოცდილებას, მის უნარს იმუშავოს გუნდში.
10.4 უნივერსიტეტში სასწავლო-სამეცნიერო საქმიანობას ახორციელებენ როგორც შესაბამისი კვალიფიკაციის მქონე აკადემიური თანამდებობის მქონე პირები, ისე მოწვეული დარგის სპეციალისტები - ლექტორები.
10.5. უნივერსიტეტში აკადემიური თანამდებობის დაკავება ხდება ამ დებულებისა და უნივერსიტეტის აკადემიური საბჭოს წარდგინებით მიღებული აკადემიური პერსონალის სამსახურში მიღების ერთიანი წესის შესაბამისად.
10.6 დამხმარე თანამდებობების დაკავება ხორციელდება რექტორის ბრძანების საფუძველზე.

მუხლი 11. აკადემიური თანამდებობის დაკავება

11.1 აკადემიური თანამდებობების დაკავება ხორციელდება ღია კონკურსის გზით, რაც მიზნად ისახავს ჯანსაღი კონკურენციის პრინციპების დაცვით უნივერსიტეტის სასწავლო-სამეცნიერო საქმიანობის განსახორცილებლად პროფესიონალი აკადემიური კადრებით უნივერსიტეტის დაკომპლექტებას.

11.2 აკადემიური პერსონალის შესარჩევი კონკურსის ჩატარების ძირითადი ასპექტები დამატებით რეგულირდება უნივერსიტეტის აკადემიური საბჭოს მიერ შემუშავებული და რექტორის ბრძანებით დამტკიცებული აკადემიური პერსონალის სამსახურში მიღების ერთიანი წესის  მეშვეობით.  
მუხლი 12.  უნივერსიტეტის ლექტორები

12.1 უნივერსიტეტში სალექციო კურსს აკადემიური პერსონალის გარდა შესაძლებელია კითხულობდნენ მოწვეული ლექტორები.

12.2 ლექტორად შესაძლებელია მოწვეულ იქნას დარგის სპეციალისტი, რომელიც გამოირჩევა მაღალი პროფესიონალიზმით. 

12.3 ლექტორების მოწვევის თაობაზე უნივერსიტეტში განხორციელებული საგანამანთლებლო პროგრამების ანალიზის საფუძველზე რეკომენდაციებს შეიმუშავებს ხარისხის უზრუნველყოფის დეპარტამენტი, რომელიც წარედგინება რექტორს საბოლოო გადაწყვეტილების მისაღებად.

12.4 ლექტორების მოწვევა ხორციელდება ღია კონკურსის გზით თუკი ვაკანტური თანამდებობების რიცხვი აღემატება ხუთს.
მუხლი 13. უნივერსიტეტის  მართვის პრინციპები 
13.1 უნივერსიტეტის მართვის პრინციპები ეფუძნება საქართველოს მოქმედი კანონმდებლობისა და საერთაშორისო აქტებით აღიარებულ ადამიანის ძირითადი და ფუნდამენტალური უფლებების დაცვას.

13.2 უნივერსიტეტი უზრუნველყოფს თავის ყოველდღიურ საქმიანობაში ნებისმიერი სახის დისკრიმინაციის აკრძალვას.

13.3 უნივერსიტეტი თავისი ყოველდღიური საქმიანობის განხორციელების პროცესში მაქსიმალურად უზრუნველყოფს უნვიერსიტეტის სტუდენტთა ინტერესების დაცვას, რისთვისაც ქმნის სპეციალიზირებულ სტრუქტურულ ერთეულს.

მუხლი 14.  უნივერსიტეტის მართვა

უნივერსიტეტში მმართველობით საქმიანობას ახორციელებს უნივერსიტეტის რექტორი/დირექტორი (შემდგომში - ”რექტორი”).
მუხლი 15. უნივერსიტეტის რექტორი

15.1. რექტორი ინიშნება უნივერსიტეტის დამფუძნებელთა კრების მიერ. 

15.2. რექტორი არის უნივერსიტეტის უმაღლესი ხელმძღვანელი პირი, აკადემიური საბჭოს თავმჯდომარე და წარმოადგენს უნივერსიტეტს ქვეყნის შიგნითა და გარეთ აკადემიურსა და სამეცნიერო წრეებში.

15.3. უნივერსიტეტის რექტორი ამავდროულად სარგებლობს შეზღუდული პასუხისმგებლობის საზოგადოების ხელმძღვანელობისა და წარმომადგენლობის უფლებამოსილებით.  რისთვისაც, როგორც შპს–ს დირექტორი უფლებამოსილია საზოგადოების სახელით დადოს გარიგებები და შეთანხმებები, გარდა დამფუძნებელთა კრების კომპეტენციას მიკუთვნებული საკითხებისა.
15.4. რექტორი წარმოადგენს უნივერსიტეტს მესამე პირებთან სამართლებრივ ურთიერთობაში, რომლის დროსაც ის მოქმედებს ერთპიროვნულად მოქმედი კანონმდებლობისა და უნივერსიტეტის წესდების საფუძველზე.

15.5. რექტორი მოქმედებს საქართველოს მოქმედი კანონმდებლობის და დამფუძნებელთა კრების მიერ მიღებული გადაწყვეტილებების შესაბამისად. პასუხისმგებელია უნივერსიტეტის სასწავლო-აღმზრდელობითი, სამეცნიერო, კომერციული საქმიანობის შედეგებზე. 

15.6. რექტორი ანგარიშვალდებულია დამფუძნებელთა კრების წინაშე.

15.7. უნივერსიტეტის რექტორი ახორციელებს შემდეგ უფლებამოსილებებს:
ა) ამყარებს საერთაშორისო სასწავლო-სამეცნიერო ურთიერთობებს;

ბ) უნივერსიტეტის მიერ დასახული მისიისა და მიზნების შესაბამისად ქმნის და აუქმებს უნივერსიტეტის ძირითად საგანმანათლებლო და სტრუქტურულ ერთეულებს;
გ) უნივერსიტეტის ყოველდღიურ საქმიანობასთან დაკავშირებით გამოსცემს სხვადასხვა სახის სამართლებრივ აქტებს; 
დ) დებს გარიგებებს, გასცემს მინდობილობებს, წყვეტს კანონმდებლობითა და წინამდებარე წესდებით გათვალისწინებულ სხვა საკითხებს;
ე) ამტკიცებს უნივერსიტეტის დებულებას, შინაგანაწესს;
ვ) ამტკიცებს უნივერსიტეტის სტრუქტურას; 

ზ) ამტკიცებს უნივერსიტეტის სტრუქტურული ერთეულების დებულებას;
თ) ხარისხის უზრუნველყოფის დეპარტამენტის წარდგინებით ამტკიცებს სასწავლო კურსის პროგრამის - სილაბუსის ერთიან საუნივერსიტეტო ფორმას;
ი) სამსახურში იღებს და ანთავისუფლებს ადმინისტრაციულ და დამხმარე პერსონალს.
კ)ზედამხედველობს უნივერსიტეტის თანამშრომელთა საქმიანობას და საჭიროებისამებრ  იყენებს მათ მიმართ წამახალისებელ და სადამსჯელო ღონისძიებებს.

ლ) ქმნის აკადემიურ საბჭოს, ნიშნავს აკადემიური საბჭოს წევრებს ბრძანების მიღების გზით;

მ) თავმჯდომარეობს უნივერსიტეტის აკადემიური საბჭოს სხდომებს;

ნ)ინსტიტუციური აკრედიტაციის მიღების შემდეგ ამტკიცებს ერთიანი ეროვნული და სამაგისტრო გამოცდებისათვის კოეფიციენტების განსაზღვრის, აგრეთვე ფაკულტეტებზე მისაღებ სტუდენტთა რაოდენობას აკადემიური საბჭოს მიერ შემუშავებული რეკომენდაციების საფუძველზე.
ო) აკადემიური საბჭოს წარდგინებით ამტკიცებს აკადემიური პერსონალის სამსახურში მიღების ერთიან წესს.
პ) ახორციელებს ლექტორების მოწვევას, როგორც კონკურსის გამოცხადების გზით,  ასევე მის გარეშე და აწესრიგებს მათთან  შრომით ურთიერთობას.
  ჟ) განკარგავს უნივერსიტეტის ფინანსებსა და ქონებას;
  რ) ამტკიცებს უნივერსიტეტის ბიუჯეტს;
  ს) შესაბამისი ფაკულტეტის დეკანის წარდგინებით, თანამდებობაზე ნიშნავს და ანთავისუფლებს მიმართულების ხელმძღვანელებს;
ტ) იღებს გადაწყვეტილებას სწავლის საფასურის ოდენობის განსაზღვრის, ასევე სტუდენტისათვის სწავლის საფასურის შემცირების ან სწავლის საფასურისაგან განთავისუფლების თაობაზე.

უ) ახორციელებს საქართველოს მოქმედი კანონმდებლობითა და უნივერსიტეტის შიდა სამართლებრივი აქტებით განსაზღვრულ უფლებამოსილებებს. 
თავი IV 
უნივერსიტეტის სტრუქტურული ერთეულები
მუხლი 16. უნივერსიტეტის სტრუქტურული ერთეულები

16.1 უნივერსიტეტის სტრუქტურული ერთეულებია:

ა) სამეცნიერო-კვლევითი დეპარტამენტი;

ბ) ჯანდაცვის დეპარტამენტი;
გ) საფინანსო და საბიუჯეტო დეპარტამენტი;

დ) საზოგადოებასთან ურთიერთობის კვლევისა და ანალიზის ცენტრი;

ე საერთაშორისო ურთიერთობის დეპარტამენტი;

ვ) აკადემიური საბჭო;

ზ)ხარისხის უზრუნველყოფის დეპარტამენტი;

ი) სასწავლო პროცესის მართვის დეპარტამენტი;

კ) ბიბლიოთეკა;
ლ) მონიტორინგის დეპარტამენტი;

მ) რექტორის ოფისი;

ნ) საზოგადოებასთან ურთიერთობის დეპარტამენტი;

ო) ადამიანური რესურსების მართვის დეპარტამენტი;

პ) საქმისწარმოების დეპარტამენტი;

ჟ) იურიდიული დეპარტამენტი;
რ)ინფორმაციული ტექნოლოგიების დეპარტამენტი;

ს) ლოჯისტიკისა და ტექნიკური უზრუნველყოფის დეპარტამენტი.

16.2 უნივერსიტეტის ძირითადი საგანმანათლებლო ერთეულია ფაკულტეტი.

16.3 რექტორის ბრძანებით შეიძლება განხორციელდეს სტრუქტურული ერთეულების რეორგანიზაცია, ლიკვიდაცია და შექმნა.
მუხლი 17.  სამეცნიერო-კვლევითი დეპარტამენტი 
17.1 სამეცნიერო-კვლევითი დეპარტამენტი წარმოადგენს უნივერსიტეტის ერთ-ერთ სტრუქტურულ ერთეულს.
17.2 სამეცნიერო-კვლევითი დეპარტამენტი უნივერსიტეტში უზრუნველყოფს სასწავლო-სამეცნიერო საქმიანობის სრულყოფილად განხორციელებას. 
17.3 სამეცნიერო-კვლევით დეპარტამენტს ხელმძღვანელობს დეპარტამენტის უფროსი, რომელსაც თანამდებობაზე ნიშნავს და ანთავისუფლებს უნივერსიტეტის რექტორი. სამეცნიერო-კვლევითი დეპარტამენტი თავისი კომპეტენციის ფარგლებში ანგარიშვალდებულია უნივერსიტეტის რექტორის წინაშე. 

17.4 სამეცნიერო-კვლევითი დეპარტამენტი ახორციელებს შემდეგ საქმიანობას:

ა) სასწავლო-სამეცნიერო საქმიანობის უნივერსიტეტის პროფესორ-მასწავლებელთა და სტუდენტებში პოპულარიზაციის მიზნით ატარებს სამეცნიერო კონფერენციებს;

ბ) უზრუნველყოფს სამეცნიერო კონფერენციებში გამარჯვებულ კანდიდატების სამეცნიერო შრომების წიგნის სახით გამოცემას; 
გ) უზრუნველყოფს უნივერსიტეტში შესაბამის სპეციალობებზე სტუმარი ლექტორის ინსტიტუტის დანერგავს; 
ე) ხელს უწყობს მის დაქვემდებარებაში არსებული სპეციალობებზე სასწავლო-სამეცნიერო საქმიანობის სრულყოფილად განხორციელებას;

ვ) ახორციელებს საქართველოს მოქმედი კანონმდებლობისა და უნივერსიტეტის სხვა შიდა სამართლებრივი აქტებით განსაზღვრულ საქმიანობას.
მუხლი 18. ჯანდაცვის დეპარტამენტი
18.1 უნივერსიტეტის მიერ განხორციელებული სამედიცინო მიმართულების საგანმანათლებლო პროგრამების სრულყოფილად განხორციელების უზრუნველსაყოფად იქმნება ჯანდაცვის დეპარტამენტი. 
18.2 ჯანდაცვის დეპარტამენტის უფროსს თანამდებობაზე ნიშნავს და ანთავისუფლებს უნივერსიტეტის რექტორი.

18.3 ჯანდაცვის დეპარტამენტი უშუალოდ ექვემდებარება უნივერსიტეტის რექტორს.

18.4 ჯანდაცვის დეპარტამენტი ახორციელებს შემდეგ უფლება-მოვალეობებს:

ა) სამედიცინო პროფილის საგანამანათლებლო პროგრამების სრულყოფილად განხორციელებისათვის ხელშეწყობა;

ბ) მის ზედამხედველობაში შემავალ საგანამანთლებლო პროგრამების თანამედროვე მიღწევებით უზრუნველყოფა;

გ) სამედიციონო პროფილის საგანამანთლებლო პროგრმებით გათვალისწინებული პრაქტიკული კომპონენტების გასავლელად პარტნიორი ორგანიზაციების მოძიება;

დ) უნივერსიტეტის რექტორის დავალებით სხვა საქმიანობის განხორციელება.
მუხლი 19. საფინანსო და საბიუჯეტო დეპარტამენტი

20.1 უნივერსიტეტში საფინასო-საბუღალტრო ოპერაციებს ახორციელებს უნივერსიტეტის სტრუქტურული ერთეული -საფინანსო და საბიუჯეტო დეპარტამენტი.

20.2 საფინანასო და საბიუჯეტო დეპარტამენტის თანამშრომლებს თანამდებობაზე ნიშნავს და ანთავისუფლებს უნივერსიტეტის რექტორი.

20.3 საფინანასო და საბიუჯეტო დეპარტამენტი თავისი კომპეტენციის ფარგლებში ანგარიშვალდებულია უნვიერსიტეტის რექტორის წინაშე.

20.4  საფინანასო და საბიუჯეტო დეპარტამენტი ახორციელებს შემდეგ ფუნქციებს:

ა) ბუღალტრული აღრიცხვისა და ანგარიშგების პროცესის მოქმედი კანონმდებლობის შესაბამისად განხორციელება;

ბ) მოქმედი კანონმდებლობით განსაზღვრული დათქმულ ვადაში შესაბამისი  დოკუმენტაციის მომზადება და ფინანსთა სამინისტროს შესაბამისი ორგანოსათვის წარდგენა; 
გ) უნივერსიტეტის თითოეული სტრუქტურული ერთეულის საჭიროებების განსაზღვრა,  საუნივერსიტეტო ბიუჯეტის პროექტში ასახვა და უნივერსიტეტის რექტორისათვის დასამტკიცებალდ წარდგენა;

დ) ყოველი თვის ბოლოს უნივერსიტეტის თითოეული სტრუქტურული ერთეულის მიერ ბიუჯეტის შესრულების კონტროლი, საჭიროებისამებრ ბიუჯეტში კორექტირების შეტანის შესახებ რეკომენდაციების შემუშავება და უნივერსიტეტის რექტორისათვის დამსამტკიცებლად წარდგენა. 
ე) სხვა უფლებამოსილებების განხორციელება მოქმედი კანონმდებლობისა და უნივერსიტეტის სხვა შიდა სამართლებრივი აქტების შესაბამისად.
მუხლი 21. საზოგადოებასთან ურთიერთობის კვლევისა და ანალიზის ცენტრი
21.1 უნივერსიტეტს,  საზოგადოებასთან ურთიერთობებში სწორი მიმართულებების დასახვაში ეხმარება საზოგადოებასთან ურთიერთობის კვლევისა და ანალიზის ცენტრი.

21.2 საზოგადოებასთან ურთიერთობის კვლევისა და ანალიზის ცენტრს ხელმძღვანელობს  ცენტრის ხელმძღვანელი, რომელსაც თანამდებობაზე ნიშნავს და ანთავისუფლებს უნივერსიტეტის რექტორი.

21.3 საზოგადეობასთან ურთიერთობის კვლევისა და ანალიზის ცენტრი თავისი კომპეტენციის ფარგლებში ანგარიშვალდებულია უნივერსიტეტის რექტორის წინაშე.

21.4 საზოგადოებასთან ურთიერთობის კვლევისა და ანალიზის ცენტრი ახორციელებს შემდეგ უფლებამოსილებებს: 
ა) მოიპოვებს და აანალიზებს საზოგადოებასთან ურთიერთობის სფეროში როგორც საქართველოში ისე საზღვარგარეთ არსებულ ინფორმაციებს და ამის საფუძველზე შეიმუშავებს რეკომენდაციებს უნივერსიტეტის ყოველდღიურ საქმიანობაში აღნიშნულის გათვალისწინების თაობაზე. 
ბ) აანალიზებს მსოფლიოში არსებულ საზოგადოებასთნ სწორად განხორციელებულ ურთიერთობების შედეგად მიღწეულ შედეგებს და შეიმუშავებს აღნიშნულის თაობაზე რეკომენდაციებს.

გ)  საქართველოს მოქმედი კანონმდებლობისა და უნივერსიტეტის რექტორის შიდა სამართლებრივი აქტების საფუძველზე ახორციელებს სხვა უფლებამოსილებებს.

მუხლი 22. სტუდენტთა მომსახურების დეპარტამენტი

22.1 სტუდენტთა მომსახურების დეპარტამენტს ხელმძვანელობს სტუდენტთა მომსახურების დეპარტამენტის უფროსი, რომელსაც თანამდებობაზე ნიშნავს და ანთავისუფლებს უნივერსიტეტის რექტორი. 
22.2 სტუდენტთა მომსახურების დეპარტამენტის ფუნქციებია:

ა) უნივერსიტეტის სტუდენტებისათვის მათთვის საინტერესო ინფორმაციის მიწოდება უნივერსიტეტის შესახებ;  
ბ) უნივერსიტეტის მიერ სწავლის საფასურის შემცირების თაობაზე განხორციელებული პროექტების შესახებ მონაწილეთა განცხადებების განხილვა და უნივერსიტეტის რექტორისათვის წარდგენა საბოლოო გადაწყვეტილების მისაღებად.

გ) უნივერსიტეტის სტუდენტებისათვის ან/და უნივერსიტეტში ჩაბარების მსურველთათვის კონკრეტული საკითის შესახებ წერილობითი პასუხის მომზადება და უნივერსიტეტის რექტორისათვის წარდგენა შემდგომი რეაგირების განსახორციელებლად;

დ) საქართველოს მოქმედი კანონმდებლობისა და უნივერსიტეტის შიდა სამართლებრივი აქტების საფუძველზე სხვა უფლებამოსილების განხორციელება.

22.3 სტუდენტთა მომსახურების დეპარტამენტი თავისი კომპეტენციის ფარგლებში ანგარიშვალდებულია საზოგადოებასთან ურთიერთობის კვლევისა და ანალიზის ცენტრის ხელმძღვანელისა და უნივერსიტეტის რექტორის წინაშე.

მუხლი 23.  საერთაშორისო ურთიერთობების დეპარტამენტი
23.1 სასწავლო-სამეცნიერო სფეროში საერთაშორისო ურთიერთობის გასაღრმავებლად და შეუფერხებლად განხორცილების მიზნით უნივერსიტეტში იქმნება საერთაშორისო ურთიერთობების დეპარტამენტი.
23.2 საერთაშორისო ურთიერთობების დეპარტამენტი წარმოადგენს უნივერსიტეტის  ერთ-ერთ სტრუქტურულ ერთეულს.

23.3 საერთაშორისო ურთიერთობების დეპარტამენტს  ხელმძღვანელობს საერთაშორისო ურთიერთობების დეპარტამენტის უფროსი, რომელსაც თანამდებობაზე ნიშნავს და ანთავისუფლებს უნივერსიტეტის რექტორი.

23.4 საერთაშორისო ურთიერთობების დეპარტამენტის უფროსი თავისი კომპეტენციის ფარგლებში ანგარიშვალდებულია უნივერსიტეტის რექტორის წინაშე.  
23.5 საერთაშორისო ურთიერთობების დეპარტამენტის უფროსი ახორციელებს შემდეგ უფლებამოსილებებს: 
ა)პარტნიორ უნივერსიტეტებთან საქმიანი ურთიერთობების დარეგულირება/მოწესრიგება და შეუფერხებლად განხორციელების უზრუნველყოფა; 
ბ) ახალი პარტნიორი უმაღლესი საგანმანათლებლო დაწესებულებების მოსაძიებლად ღონისძიებების გატარება;

გ) სტუდენტების გაცვლითი პროგრამების განხორციელების უზრუნველყოფა;

დ) ყოველ კვირეულად უნივერსიტეტის მიერ დამყარებული საერთაშორისო კავშირების, დაგეგმილი და განხორციელებული ღონისძიებების და მის საქმიანობას განკუთვნილ  სფეროში მომხდარი სიახლეების შესახებ ინფორმაციების ქართულ და ინგლისურ ენაზე მომზადება და საზოგადოებასთან ურთიერთობის დეპარტამენტისათვის წარდგენა  უნივერსიტეტის ვებ გვერდზე განსათავსებლად;  
ე)სხვა ფუნქციების განხორციელება საქართველოს მოქმედი კანონმდებლობისა და უნივერსიტეტის შიდა სამართლებრივი აქტების შესაბამისად.  
მუხლი 24. აკადემიური საბჭო
24.1 უნივერსიტეტის ყოველდღიურ სასწავლო-სამეცნიერო საქმიანობის განხორციელებაში აკადემიური პერსონალის ჩართულობის უზრუნველსაყოფად უნივერსიტეტში ფუნქციონირებს აკადემიური საბჭო.   
24.2 აკადემიური საბჭო შედგება უნივერსიტეტის აკადემიური თანამდებობის მქონე 10 წევრისა და თავმჯდომარისაგან.
24.3. უნივერსიტეტის აკადემიურ საბჭოს თავმჯდომარეობს უნივერსიტეტის რექტორი.
24.4აკადემიური საბჭოს წევრებს თანამდებობაზე ნიშნავს და ანთავისუფლებს უნივერსიტეტის რექტორი. 

24.5 აკადემიური საბჭოს წევრები თავიანთი კომპეტენციის ფარგლებში ანგარიშვალდებულნი არიან უნივერსიტეტის რექტორის წინაშე. 
24.6 აკადემიური საბჭო თავისი კომპეტენციის ფარგლებში ზედამხედველობას უწევს ხარისხის უზრუნველყოფის დეპარტამენტსა და მის დაქვემდებარებაში შემავალ სტრუქტურული ერთეულებისა და ადმინისტრაციული საშტატო თანამდებობების მუშაობას, აგრეთვე უნივერსიტეტის საგანმანათლებლო ერთეულების საქმიანობის მეთოდურ უზრუნველყოფას.   
24.7 აკადემიური საბჭოს უფლებამოსილების ვადა განისაზღვრება 2 წლის ვადით. 
24.8 აკადემიური საბჭო პირველ სხდომაზე ირჩევს აკადემიური საბჭოს მდივანს.

24.9 აკადემიური საბჭოს მდივნის უფლებამოსილების ვადა განისაზღვრება აკადემიური საბჭოს უფლებამოსილების ვადით.

24.10 აკადემიური საბჭო ახორციელებს შემდეგ უფლებამოსილებებს:  
ა)ხარისხის უზრუნველყოფის დეპარტამენტის წარდგინებით ამტკიცებს უნივერსიტეტის საგანმანათლებლო პროგრამას (კურიკულუმს); 
ბ)შეიმუშავებს აკადემიური პერსონალის შესარჩევი კონკურსის ჩატარების შესახებ რეკომენდაციებს და დასამტკიცებლად წარუდგენს უნივერსიტეტის რექტორს;
გ) შეიმუშავებს აკადემიური პერსონალის სამსახურში მიღების ერთიან წესს და დასამტკიცებლად წარუდგენს უნვიერსიტეტის რექტორს;
ე)ამტკიცებს უნივერსიტეტის სტრატეგიული განვითარების გეგმას;

ვ)ფაკულტეტებიდან მოწოდებული ინფორმაციის საფუძველზე შეიმუშავებს კოეფიციენტებს და მისაღებ სტუდენტთა ოდენობას ერთიანი ეროვნული გამოცდებისათვის. და დასამტკიცებლად წარუდგენს უნივერსიტეტის რექტორს; 
ზ) ამტკიცებს საგანმანათლებლო პროგრამით გათვალისწინებულ საბაკალვრო და სამაგისტრო ნაშრომის თემასა და  ნაშრომის ხელმძღვანელის კანდიდატურას, ხარისხის უზრუნველყოფის დეპარტამენტის წარდგინებით.
თ) ახორციელებს სხვა უფლებამოსილებებს საქართველოს მოქმედი კანონმდებლობისა და უნივერსიტეტის სხვა შიდა სამართლებრივი აქტების შესაბამისად. 
24.11 აკადემიური საბჭოს წევრის სტატუსის დაკარგვის საფუძველია:

ა) საქართველოს მოქმედი კანონმდებლობის, წინამდებარე დებულებით და უნივერსიტეტის შიდა სამართლებრივი აქტებით მასზე დაკისრებული უფლებამოსილების არაჯეროვნად შესრულება.

ბ) აკადემიური საბჭოს სხდომების სისტემატიური არასაპატიო მიზეზით გაცდენა;

ბ) მის მიერ უნივერსიტეტში დაკავებული აკადემიური თანამდებობის დაკარგვა; 

გ)საქართველოს მოქმედი კანონმდებლობითა და უნივერსიტეტის სხვა შიდა სამართლებრივი აქტებით გათვალისწინებული გარემოებები. 

მუხლი  25. ხარისხის უზრუნველყოფის დეპარტამენტი
25.1 ხარისხის უზრუნველყოფის დეპარტამენტი წარმოადგენს უნივერსიტეტის ერთ-ერთ სტრუქტურულ ერთეულს. 
25.2 ხარისხის უზრუნველყოფის დეპარტამენტი პასუხისმგებელია უნივერსიტეტში სასწავლო პროცესის განხორციელების ხარისხზე და უნივერსიტეტის საგანმანათლებლო საქმიანობის მუდმივ დინამიურ განვითარებაზე.  
25.3 ხარისხის უზრუნველყოფის დეპარტამენტს ხელმძღვანელობს ხარისხის უზრუნველყოფის დეპარტამენტის უფროსი, რომელსაც თანამდებობაზე ნიშნავს და ანთავისუფლებს უნივერსიტეტის რექტორი.  
25.4 ხარისხის უზრუნველყოფის დეპარტამენტის უფროსი თავისი კომპეტენციის ფარგლებში ანგარიშვალდებულია უნივერსიტეტის რექტორის წინაშე.
25.5 ხარისხის უზრუნველყოფის დეპარტამენტი აერთიანებს შემდეგ სტრუქტურულ ერთეულსა და ადმინისტრაციულ თანამდებობებს:

ა) სასწავლო პროცესის მართვის სამსახური;

ბ) ბაკალავრიატის მენეჯერი
გ) მაგისტრატურის მენეჯერი;

დ) პრაქტიკის მენეჯერი.
25.6 ხარისხის უზრუნველყოფის დეპარტამენტი  ახორციელებს შემდეგ უფლებამოსილებებს:
ა) უნვიერსიტეტის პროფესორ-მასწავლებლებთან ერთად მონაწილეობს საგანამანათლებლო პროგრამების (კურიკულუმების) შემუშავებაში;

ბ)ხელს უწყობს სასწავლო პროცესის დინამიურ განვითარებას, რისთვისაც მოიპოვებს ინფორმაციას სასწავლო სამეცნიერო სფეროში მსოფლიოში მიმდინარე სიახლეების შესახებ და ახორცილებს მის ადაპტაციასა და დანერგვას უნივერსიტეტში;

გ) ხელს უწყობს უნივერსიტეტის სტუდენტების ჩართულობას სასწავლო პროცესის ხარისხიანად განხორციელებაში;
დ) უზრუნველყოფს საგანმანათლებლო პროგრამით გათვალისწინებული არჩევანის გამჭვირვალეობას;

ე)უზრუნველყოფს სასწავლო სემესტრის დაწყებისთანავე სტუდენტების ინფორმირებულობას ასარჩევი საგნების შესახებ, რისთვისაც სტუდენტებს აწვდის მათთვის სასურველი ფორმით ასარჩევი საგნების შეასხებ ანოტაციებს;

ვ) შეიმუშავებს სტუდენტის ინტერესების გათვალისწინებით სტუდენტის სტატუსის მოპოვების, შეჩერებისა და შეწყვეტის, მობილობისა და ასევე სწავლის პერიოდში მიღებული განათლების აღიარების წესს და დასამტკიცებლად წარუდგენს უნივერსიტეტის რექტორს;
ზ) შეიმუშავებს უნივერსიტეტის საგანმანათლებლო საქმიანობის ხარისიხის გაუმჯობესების სტრატეგიასა და გეგმას და წარუდგენს უნივერსიტეტის რექტორს დასამტკიცებლად;  
თ) უზრუნველყოფს ყოველ სემესტრულად უნივერსიტეტის შიდა ხარისხის შეფასებას;

ი) უზრუნველყოფს საგანმანათლებლო პროგრამების მუდმივ მოდიფიცირებას საქართველოს მოქმედი კანონმდებლობის შესაბამისად;     
კ) უზრუნველყოფს გარე აუდიტორის მიერ უნივერსიტეტის ხარისხის შეფასების დროულ და ეფექტურ ჩატარებას, რისთვისაც მოიპოვებს სასწავლო-სამეცნიერო სფეროში მაღალი ავტორიტეტის მქონე დამოუკიდებელი სერტიფიცირებული აუდიტორების შესახებ ინფორმაციას და წარუდგენს რეკომენდაციას უნივერსიტეტის რექტორს, აღნიშნული კომპანიის მეშვეობით ხარისხის გარე შეფასების განხორციელების შესახებ;  
ლ) ახორციელებს სხვა უფლებამოსილებას საქართველოს მოქმედი კანონმდებლობისა და უნვიერსიტეტის შიდა სამართლებრივი აქტების შესაბამისად.
მუხლი  26.  სასწავლო პროცესის მართვის სამსახური
26.1 ხარისხის უზრუნველყოფის დეპარტამენტის შემადგენლობაში შედის სასწავლო პროცესის მართვის სამსახური;

26.2 სასწავლო პროცესის მართვის სამსახურს ხელმძღვანელობს სასწავლო პროცესის მართვის სამსახურის უფროსი, რომელსაც თანამდებობაზე ნიშნავს და ანთავისუფლებს უნივერსიტეტის რექტორი.

26.3 სასწავლო პროცესის მართვის სამსახურის უფროსი თავისი კომპეტენციის ფარგლებში ანგარიშვალდებულია უნვიერსიტეტის ხარისხის უზრუნველყოფის დეპარტამენტის უფროსისა და უნივერსიტეტის რექტორის წინაშე.

26.4 სასწავლო პროცესის მართვის სამსახურის უფროსი ვალდებულია:
 
ა) ფაკულტეტების დეკანებთან ერთად, მიიღოს მონაწილეობა სასწავლო ცხრილების, ლექტორების საათობრივი დატვირთვის შემუშავებაში, ხარისხის უზრუნველყოფის დეპარტამენტთან შეთანხმების შემდეგ დასამტკიცებლად წარუდგინოს უნივერსიტეტის რექტორს;

ბ)განახორციელოს საგანმანათლებლო პროგრამებისა (კურიკულუმების) და სასწავლო კურსის პროგრამების (სილაბუსების) შესრულების მუდმივ კონტროლი და აღნიშნულის თაობაზე მუდმივად წარმოუდგინოს წერილობითი ანგარიში ხარისხის უზრუნველყოფის დეპარტამენტის უფროსს; 
გ) გააკონტროლოს აკადემიური პერსონალისა და მოწვეული ლექტორების მიერ ჩატარებული ლექცია სემინარების ხარისხი და აღნიშნულის შესახებ წარმოუდგინოს ხარისხის უზრუნველყოფის დეპარტამენტის უფროსს ანგარიში. 

ზ) განახორციელოს აკადემიური პერსონალის მიერ ლექციებზე გამოცხადების კონტროლი,  ამ მიზნით აწარმოოს სპეციალური ჟურნალი, სადაც თითოეული აკადემიური თანამდებობის მქონე პირი და ასევე მოწვეული ლექტორები პირადი ხემოწერით დააფიქსირებენ ლექციაზე გამოცხადების ფაქტსა და ზუსტ დროს;

თ) ერთი და იგივე აკადემიური თანამდებობის მქონე პირისა თუ მოწვეული ლექტორის მიერ ზედიზედ სამჯერ არასაპატიო მიზეზით დაგვიანებისა ან/და არ გამოცხადების შესახებ წარმოუდგინოს უნივერსიტეტის რექტორს წერილობით მოხსენება შესაბამისი დისციპლინარული ხასიათის ღონისძიებების გატარების მიზნით.   
ი) გააკონტროლოს სტუდენტების მიერ ლექცია-სემინარებზე დასწრება, რისთვისაც სისტემატიურად ლექცია-სემინარების მსვლელობის პროცესში შეამოწმოს ლექცია-სემინარებზე დასწრების ჟურნალი;
კ) გაუწიოს დახმარება ხარისხის უზრუნველყოფის დეპარტამენტის უფროსს ყოველდღიური საქმიანობის განხორციელებაში;

ლ) შეასრულოს ხარისხის უზრუნველყოფის დეპარტამენტის უფროსისა და უნივერსიტეტის რექტორის მიერ კანონიერ საფუძველზე მიცემული დავალებები;
მ) განახორციელოს სხვა უფლებამოსილებანი საქართველოს მოქმედი კანონმდებლობისა და უნივერსიტეტის სხვა შიდა სამართლებრივი აქტების შესაბამისად. 
მუხლი 27.  ბაკალავრიატის და მაგისტრატურისა  მენეჯერი
27.1 ბაკალავრიატის და მაგისტრატურის მენეჯერები წარმოადგენენ უნივერსიტეტის ხარისხის უზრუნველყოფის დეპარტამენტის დაქვემდებარებაში შემავალ  ადმინისტრაციულ თანამდებობებს. 
27.2 ბაკალავრიატის და მაგისტრატურის მენეჯერებს თანამდებობაზე ნიშნავს და ანთავისუფლებს უნივერსიტეტის რექტორი.  
27.3 ბაკალავრიატის და მაგისტრატურის მენეჯერები ანგარიშვალდებულნი არიან უნივერსიტეტის რექტორისა და ხარისხის უზრუნველყფოის დეპარტამენტის უფროსის წინაშე. 
27.4 ბაკალავრიატის და მაგისტრატურის მენეჯერები ახორციელებენ შემდეგ უფლებამოსილებებს:

ა) უნივერსიტეტის აკადემიურ პერსონალთან ერთად სასწავლო პროგრამების (შესაბამის სწავლების საფეხურზე) შემუშავება/მოდიფიცირება; 
ბ) მონაწილეობის მიღება სილაბუსის სტანდარტული ფორმის შემუშავებაში; 
გ) ზედამხედველობა (შესაბამის სწავლების საფეხურზე) კურიკულუმებისა და სილაბუსების შესრულებაზე; 
დ) ხელის შეწყობა უნივერსიტეტში სასწავლო-სამეცნიერო საქმიანობის სრულყოფილად განხორციელებაში; 
ე) სტუდენტებთან შეხვედრების ორგანიზება, მათი სასწავლო-სამეცნიერო საქმიანობაში ჩართულობის უზრუნველსაყოფად;

ვ) ხარისხის უზრუნველყოფის დეპარტამენტის უფროსისასთვის დახმარების გაწევა უფლებამოსილების განხორციელებაში.

ზ) საქართველოს მოქმედი კანონმდებლობისა და უნივერსიტეტის შიდა სამართლებრივი აქტებით გათვალისწინებულ სხვა უფლებამოსილებების განხორციელება. 
მუხლი 28.  პრაქტიკის მენეჯერი
28.1 პრაქტიკის მენეჯერი წარმოადგენს უნივერსიტეტის ხარისხის უზრუნველყოფის დეპარტამენტის დაქვემდებარებაში შემავალ  საშტატო თანამდებობას.

28.2 პრაქტიკის მენეჯერს თანამდებობაზე ნიშნავს და ანთავისუფლებს უნივერსიტეტის რექტორი.  
28.3 პრაქტიკის მენეჯერი ანგარიშვალდებულია უნივერსიტეტის რექტორისა და ხარისხის უზრუნველყოფის დეპარტამენტის უფროსის წინაშე.  
28.4 პრაქტიკის მენეჯერი ახორციელებს შემდეგ უფლებამოსილებებს:

ა)უზრუნველყოფს სასწავლო პროგრამებით გათვალისწინებული პრაქტიკული მეცადინეობების განსახორციელებლად, შესაბამისი ორგანიზაციების მოძიებასა და მათთან ურთიერთანამშრომლობის შესახებ მემორანდუმების  გაფორმებას;

ბ)სასწავლო პროგრამებით გათვალისწინებულ ვადებისა და პირობების დაცვით უზრუნველყოფს სტუდენტების მიერ შესაბამის დაწესებულებებში სტუდენტების მივლინებას;

გ)ურთიერთანამშრომლობის შესახებ ამზადებს მემორანდუმების პროექტებს;

დ)სტუდენტების პრაქტიკაზე მივლენის შესახებ ამზადებს ბრძანების პროექტებს და დასამტკიცებლად წარუდგენს უნივერსიტეტის რექტორს;

ე) ხარისხის უზრუნველყოფის დეპარტამენტთან და აკადემიურ პერსონალთან ერთად მონაწილეობს საგანმანათლებლო პროგრამით გათვალისწინებული პრაქტიკის შეფასების ფორმის შემუშავებაში;
ვ)ახორციელებს საქართველოს მოქმედი კანონმდებლობისა და უნივერსიტეტის შიდა სამართლებრივი აქტებით გასნაზღვრულ სხვა უფლებამოსილებებს. 
 მუხლი 29.  სტუდენტთა რეესტრის მენეჯერი
29.1 უნივერსიტეტის სტუდენტთა რეესტრის მენეჯერი აწარმოებს უნივერსიტეტის სტუდენტების პირად საქმეებს, ასევე აორგანიზებს სტუდენტთა როგორც შიდა ასევე გარე მობილობასთან დაკავშირებულ ღონისძიებებს. 
29.2 სტუდენტთა რეესტრის მენეჯერს თანამდებობაზე ნიშნავს და ანთავისუფლებს უნივერსიტეტის რექტორი. 
29.3სტუდენტთა რეესტრის მენეჯერი თავისი კომპეტენციის ფარგლებში ანგარიშვალდებულია ხარისხის უზრუნველყოფის დეპარტამენტისა და უნივერსიტეტის რექტორის წინაშე. 

29.4 სტუდენტთა რეესტრის მენეჯერი ვალდებულია:

ა) განახორციელოს სტუდენტთა პირადი საქმეების წარმოება და სათანადო წესით შენახვა;

ბ) აწარმოოს სტუდენტთა რეგისტრაციის როგორც ელექტრონული ისე ქაღალდის მატარებელზე არსებული ჟურნალი, სადაც შეიტანება (ჩარიცხული/სხვა უმაღლეს სასწავლებლიდან გადმოყვანილი) სტუდენტის პირადი მონაცემები – გვარი, სახელი, მისამართი, დაბადების თარიღი, პირადი ნომერი, რომელსაც ანიჭებს რექტორი ბრძანებით, სამხედრო მიწერა, სკოლა (უმაღლესი საგანამანათლებლო სასწავლებელი),  რომელიც დაამთავრა, დამთავრების წელი, ატესტატის (დიპლომის) ნომერი, ატესტატის (დიპლომის) გაცემის თარიღი, უმაღლეს საგანმანათლებლო დაწესებულებაში ჩარიცხვის ნომერი და თარიღი, მისამართი, სპეციალობა. 

გ) უზრუნველყოს სტუდენტთა პორტალის წარმოება და სისტემატიურად ინფორმაციების განახლება;
გ) უზრუნველყოს სხვა უმაღლესი საგანმანათლებლო დაწესებულებიდან მობილობის წესით გადმოსვლის მსურველი სტუდენტის პირადი საქმის შესწავლა, მისი ჩარიცხვის შესაძლებლობის ანალიზი, გადასცეს შესაბამის სტრუქტურულ ერთეულს ინფორმაცია მობილობის მსურველის სტუდენტის შესახებ მის მიერ გავლილი საგანმანთლებლო პროგრამის უნივერსიტეტის საგანმანათლებლო პროგრამასთან შესაბამისობა/შეუსაბამობის დასადგენად; 

დ) როგორც სტუდენტის პირადი საქმის წარმოებისას ასევე მობილობის განხორციელებისას არ დაარღვიოს მოქმედი კანონმდებლობისა და უნივერსიტეტის შიდა სამართლებრივი აქტების მოთოვნები. 
თ) განახორციელოს სტუდენტების მიერ არჩეული საგნების თაობაზე შედგენილი განცხადებების რეგისტრაციაში გატარება და შენახვა.

ი) განახორციელოს საქართველოს მოქმედი კანონმდბელობითა და უნივერსიტეტის შიდა სამართლებრივი აქტებით მასზე დაკისრებული სხვა უფლებამოსილებანი.
მუხლი  30.   ბიბლიოთეკა

30.1 ბიბლიოთეკა წარმოადგენს უნივერსიტეტის ერთ-ერთ სტრუქტურულ ერთეულს, რომელიც ხელს უწყობს უნივერსიტეტში სასწავლო-სამეცნიერო საქმიანობის გაღრმავებასა და კვალიფიციური კადრების მომზადებას, რა მიზნითაც უზრუნველყოფს უნივერსიტეტის სტუდენტებსა და აკადემიურ პერსონალს სახელმძღვანელო ლიტერატურით და სხვა საინფორმაციო საშუალებებით.  
30.2 ბიბლიოთეკას ხელმძღვანელობს ბიბლიოთეკის მენეჯერი, რომელსაც თანამდებობაზე ნიშნავს და ანთავისუფლებს უნივერსიტეტის რექტორი.

30.3 ბიბლიოთეკის სამკითხველო დარბაზს ხელმძღვანელობს ბიბლიოთეკის სამკითხველო დარბაზის ხელმძღვანელი, რომელსაც თანამდებობაზე ნიშნავს და ანთავისუფლებს უნივერსიტეტის რექტორი.

30.4 ბიბლიოთეკის მენეჯერი თავისი კომპეტენციის ფარგლებში ანგარიშვალდებულია უნივერსიტეტის რექტორის წინაშე.

30.5 ბიბლიოთეკის სამკითხველო დარბაზის ხელმძღვანელი თავისი კომპეტენციის ფარგლებში ანგარიშვალდებულია ბიბლიოთეკის მენეჯერისა და უნივერსიტეტის რექტორის წინაშე.

30.6 ბიბლიოთეკის მენეჯერი ახორციელებს შემდეგ უფლებამოსილებებს:

ა) უნივერსიტეტის ბიბლიოთეკაში არსებული წიგნადი ფონდის დაცვა და სათანადო წესით შენახვა; 
ბ) უნივერსიტეტის ბიბლიოთეკის გაწევრიანება საერთაშორისო საბიბლიოთეკო ქსელში;

გ) სხვადასხვა ბიბლიოთეკებთან კავშირის დამყარება;

დ) წიგნების აღრიცხვა და სპეციალურ კატალოგებში გატარება;

ე) უნივერსიტეტის ბიბლიოთეკის წიგნადი ფონდის გაუმჯობესებაზე მუდმივი ზრუნვა, რისთვისაც შეიმუშავებს ყოველთვიურად შესაძენი წიგნების სიას და წარუდგენს უნივერსიტეტის  რექტორს შემდგომი რეაგირებისათვის.;

ვ) ბიბლიოთეკიდან წიგნების გატანის აღრიცხვა;

ზ) წიგნების დაბრუნებაზე კონტროლის განხორციელება;

თ) წიგნების დაგვიანებით დაბრუნების ან/და დაკარგვის შემთხვევაში უნივერსიტეტის შიდა სამართლებრივი აქტების შესაბამისად ადმინისტრაციული სადამსჯელო ღონისძიების გატარების მიზნით ბრძანების პროექტის მომზადება და უნივერსიტეტის რექტორისათვის დასამტკიცებლად წარდგენა. 

ი) უნივერსიტეტის საგანმანათლებლო პროგრამების შესაბამისად სამეცნიერო ხასიათის ჟურნალ-გაზეთების გამოწერა;

კ) ბიბლიოთეკის ელექტრონული პროგრამის წარმოება და ინფორმაციის მუდმივი განახლების უზრუნველყოფა;

ლ) ახორციელებს სხვა უფლებამოსილებებს საქართველოს მოქმედი კანონმდებლობის, უნივერსიტეტის რექტორის მიერ დამტკიცებული ”ბიბლიოთეკის მუშაობის წესის” და უნივერსიტეტის სხვა შიდა სამართლებრივი აქტების შესაბამისად. 
30.7 ბიბლიოთეკის სამკითხველო დარბაზის ხელმძღვანელი ახორციელებს შემდეგ უფლებამოსილებებს:
ა) ბიბლიოთეკის სამკითხველო დარბაზში სტუდენტების, აკადემიური პერსონალისა და ყველა მომხარებლისათვის სათანადო სამუშაო გარემოს შექმნა;

გ) სამკითხველო დარბაზში განთავსებული თანამედროვე ტექნიკური მიღწევების გამოყენებაში უნივერსიტეტის ბიბლიოთეკის მომხმარებლისათვის დახმარების გაწევა;

დ) ბიბლიოთეკის მენეჯერის მიერ დაკისრებული სხვა უფლებამოსილებების განხორციელება.

30.8 ბიბლიოთეკა თავის საქმიანობას წარმართავს საქართველოს მოქმედი კანონმდებლობის, საბიბლიოთეკო საქმიანობაში დამკვიდრებული სტანდარტების, წინამდებარე დებულების, უნივერსიტეტის რექტორის მიერ დამტკიცებული ”ბიბლიოთეკის მუშაობის წესისა” და სხვა შიდა სამართლებრივი აქტების შესაბამისად.
მუხლი 31. მონიტორინგის დეპარტამენტი
31.1 უნივერსიტეტის მიერ განხორციელებული საქმიანობის ხარისხისა და კანონშესაბამისობის დადგენის მიზნით იქმნება მონიტორინგის დეპარტამენტი.

31.2 მონიტორინგის დეპარტამენტი აერთიანებს ორ ადმინისტრაციულ თანამდებობას:

ა) მონიტორინგის დეპარტამენტის უფროსი;

ბ) მონიტორინგის დეპარტმაენტის მოადგილე.

31.3 მონიტორინგის დეპარტამენტის უფროსს და მონიტორინგის დეპარტამენტის უფროსის მაოდგილეს თანამდებობაზე ნიშნავს და ანთავისუფლებს უნივერსიტეტის რექტორი.

31.4 მონიტორინგის დეპარტამენტის უფროსი და მონიტორინგის დეპარტამენტის უფროსის მოადგილე ანგარიშვალდებულნი არიან უნივერსიტეტის რექტორის წინაშე. 
31.5 მონიტორინგის დეპარტამენტი ახორციელებს შემდეგ უფლებამოვალეობებს:

ა) უნივერსიტეტის ყოველდღიური საქმიანობის გაკონტროლება, რა მიზნითაც გამოითხოვს უნივერსიტეტის შესაბამისი სტრუქტურული ერთეულებიდნ დღის განმავლობაში განხორციელებული ქმედებების შესახებ ანგარიშს;

ბ) ახორციელებს საკუთარი შეხედულებისამებრ სხვადასხვა ტიპის დოკუმენტაციის ანალიზს;

გ) მონაწილეობას იღებს უნივერსიტეტის შიდა აუდიტის ჩატარებაში.

გ) ასრულებს უნივერსიტეტის რექტორის მიერ კანონის საფუძველზე მიცემულ დავალებებს;

დ) ახორციელებს სხვა უფლებამოსილებებს საქართველოს მოქმედი კანონმდებლობის, წინამდებარე დებულებისა და უნივერსიტეტის შიდა სამართლებრივი აქტების შესაბამისად. 

  მუხლი   32. უნივერსიტეტის რექტორის ოფისი
32.1. უნივერსიტეტის რექტორის ოფისის ამოცანაა უზრუნველყოს უნივერსიტეტში მიმდინარე პროცესების ორგანიზაციული ადმინისტრირება, ხელი შეუწყოს უნივერსიტეტის სტრუქტურული ერთეულების გამართულ საქმიანობას, უნივერსიტეტის თანამშრომლების მიერ საკუთარი უფლება-მოვალეობების შესრულებას.
32.2  უნივერსიტეტის რექტორის ოფისს ხელმძღვანელობს უნივერსიტეტის რექტორის ოფისის (ადმინისტრაციის)ხელმძღვანელი, რომელსაც თანამდებობაზე ნიშნავს და ანთავისუფლებს უნივერსიტეტის რექტორი. 
32.2.  უნივერსიტეტის რექტორის ოფისი აერთიანებს და სამსახურებრივ ზედამხედველობას უწევს შემდეგ სტრუქტურულ ერთეულებს:
ა) საქმისწარმოების დეპარტამენტი; 
ბ) ადამიანური რესურსების მართვის დეპარტამენტი;
გ) საზოგადოებასთან ურთიერთობის მართვის დეპარტამენტი;
დ) იურიდიული დეპარტამენტი;
ე) ინფორმაციული ტექნოლოგების დეპარტამენტი;
ვ) ლოჯისტიკისა და ტექნიკური უზრუნველყოფის დეპარტამენტი.
მუხლი 33. საქმისწარმეობის დეპარტამენტი
33.1 უნივერსიტეტში დოკუმენტბრუნვასთან დაკავშირებულ ოპერაციებს ახორციელებს საქმისწარმოების დეპარტამენტი.

33.2 საქმისწარმოების დეპარტამენტს ხელმძღვანელობს საქმისწარმოების დეპარტამენტის  უფროსი, რომელსაც თანამდებობაზე ნიშნავს და ანთავისუფლებს უნივერსიტეტის რექტორი.

33.3 საქმისწარმოების დეპარტამენტის ხელმძღვანელი თავისი კომპეტენციის ფარგლებში ანგარიშვალდებულია უნივერსიტეტის რექტორის წინაშე.
33.4 საქმისწარმოების დეპარტამენტის საქმიანობის ძირითადი მიმართულებებია უნივერსიტეტში დოკუმენტბრუნვასთან დაკავშირებული ოპერაციების განხორციელების უზრუნველყოფა, წინამდებარე დებულების, უნივერსიტეტის რექტორის ბრძანებით დამტკიცებული საქმისწარმოების ინსტრუქციით და უნივერსიტეტის სხვა შიდა სამართლებრივი აქტების შესაბამისად. რაც მოიცავს: 
ა) ყველა ტიპის (განცხადება, წერილი და ა.შ.) შემოსული კორესპონდენციის აღრიცხვა, დამუშავება და სპეციალურ ჟურნალში გატარება; 
ბ) შემოსული დოკუმენტაციის გონივრულ ვადაში უნივერსიტეტის რექტორისათვის გადაცემა რეზოლუციების მისაღებად;

გ) რეზოლუცია დადებული შემოსული კორესპონდენციის დანიშნულებისამებრ განაწილების უზრუნველყოფა;

გ) შესასრულებლად გადაცემული დოკუმენტაციის განსაზღვრულ ვადაში შესრულების კონტროლის უზრუნველყოფა;

დ) შიდა დოკუმენტაციის (სამსახურებრივი ბარათების, მოხსენებითი ბარათების და ა.შ.) აღრიცხვა, მოწესრიგება და სპეციალურ ჟურნალში გატარების უზრუნველყოფა;

ე) უნივერსიტეტის შიდა სამართლებრივი აქტების აღრიცხვა, შენახვა და სპეციალურ ჟურნალში გატარება.  
ვ) გასული კორესპონდენციის სათანადო წესით მოწესრიგება და სპეციალურ ჟურნალში გატარება.

ზ) უნივერსიტეტის არქივის წარმოება;

თ) ყველა სახის უნივერსიტეტის კუთვნილი დოკუმენტაციის შენახვისა და დაცვის უზრუნველყოფა. 

ი) მოქმედი კანონმდებლობის, უნივერსიტეტის საქმისწარმოების დებულებითა და უნივერსიტეტის შიდა სამართლებრივი აქტებით განსაზღვრული სხვა ფუნქციების განხორციელება. 

33.5 საქმისწარმეობის დეპარტამენტი თავის ყოველდღიურ საქმიანობაში ხელმძღვანელობს წინამდებარე დებულების, საქმისწარმოების დეპარტამენტის დებულებისა და უნივერსიტეტის სხვა შიდა სამართლებრივი აქტებით.
მუხლი 34.  ადამიანური რესურსების მართვის დეპარტამენტი 
34.1 ადამიანური რესურსების მართვის დეპარტამენტი წარმოადგენს უნივერსიტეტის ერთ-ერთ სტრუქტურულ ერთეულს.

34.2 ადამიანური რესურსების მართვის დეპარტამენტს ხელმძღვანელობს ადამიანური რესურსების მართვის მენეჯერი, რომელსაც თანამდებობაზე ნიშნავს და ანთავისუფლებს უნივერსიტეტის რექტორი. 

34.3 ადამიანური რესურსების მართვის მენეჯერი თავისი კომპეტენციის ფარგლებში ანგარიშვალდებულია უნვიერსიტეტის რექტორის წინაშე.
34.4 ადამიანური რესურსების მართვის მენეჯერი ახორციელებს შემდეგ უფლებამოსილებებს:

ა) უნივერსიტეტის ყველა თანამშრომლის (ადმინისტრაციული, აკადემიური, დამხმარე პერსონალისა და მოწვეული ლექტორების) პირადი საქმეების წარმოებასა და სათანადო წესით შენახვა/დაცვას.
ბ)ახორციელებს უნივერსიტეტის თანამშრომლების თანამდებობაზე დანიშვნის, დაწიანურება/დაქვეითებისა და გათავისუფლებისათვის სათანადო რეკომენდაციებისა და  დოკუმენტაციის მომზადებას (ბრძანების პროექტი, ხელშეკრულების ფორმა და ა.შ.) და შემდგომი რეაგირებისათვის უნივერსიტეტის რექტორისათვის წარდგენას;

ბ) ახორციელებს უნივერსიტეტის ყველა თანამშრომლის (ადმინისტრაციული, აკადემიური და დამხმარე პერსონალის, ასევე მოწვეული ლექტორების) პირადი საქმეების შენახვა/დაცვას;

გ) ახორციელებს საქართველოს მოქმედი კანონმდებლობითა და უნივერსიტეტის შიდა სამართლებრივი აქტებით მასზე დაკისრებულ სხვა უფლებამოსილებებს.
34.5 ადამიანური რესურსების მართვის მენეჯერი პასუხისმგებელია უნივერსიტეტის ყველა თანამშრომლის პირადი საქმეების სისრულეს, დაცვასა და შენახვაზე.
მუხლი 35.  საზოგადოებასთან ურთიერთობის დეპარტამენტი
35.1 საზოგადოებასთან ურთიერთობის დეპარტამენტი წარმოადგენს უნივერსიტეტის ერთ-ერთ სტრუქტურულ ერთეულს.

35.2 საზოგადოებასთან ურთიერთობის დეპარტამენტს ხელმძღვანელობს საზოგადოებასთან ურთიერთობის მენეჯერი, რომელსაც თანამდებობაზე ნიშნავს და ანთავისუფლებს უნივერსიტეტის რექტორი.

35.3 საზოგადოებასთან ურთიერთობის დეპარტამენტის მენეჯერი თავისი კომპეტენციის ფარგლებში ანგარიშვალდებულია უნივერსიტეტის რექტორის წინაშე.

35.4 საზოგადოებასთან ურთიერთობის მენეჯერის კომპეტენციას განეკუთვნება:

ა) უნივერსიტეტში საზოგადოებრივი ღონისძიებების დაგეგმვა და განხორციელება;

ბ) უნივერსიტეტის საქმიანობის შესახებ საზოგადოების ფართო ფენების ინფორმირება;

გ) უნივერსიტეტის ვებ გვერდზე ყოველკვირეულად სიახლეების განთავსება;

დ) უნივერსიტეტის მიმდინარე და დასრულებული პროექტების პრეზენტაცია; 
ე) უნივერსიტეტის ხელმძღვანელობის პრესკონფერენციების, სამიტების, ბრიფინგების და სხვადასხვა სახის შეხვედრების ორგანიზება და ჩატარებული შეხვედრების შესახებ შესაბამისი ინფორმაციისა და ფოტოსურათების უნივერსიტეტის ვებ გვერდზე განთავსება;

ვ) სხვადასხვა საკითხებზე უნივერსიტეტის ხელმძღვანელობისაგან კომენტარების მოპოვება, დამუშავება და საზოგადოებისათვის მიწოდება;   
ზ) უნივერსიტეტის სარეკლამო და საინფორმაციო ხასიათის ბუკლეტის შემუშავება, გამოცემა და ინტერენეტში განთავსება;

თ) საქართველოს მოქმედი კანონმდებლობისა და უნივერსიტეტის შიდა სამართლებრივი აქტების შესაბამისად სხვა უფლებამოსილების განხორციელება. 
მუხლი 36. იურიდიული დეპარტამენტი
36.1 იურიდიული დეპარტამენტი წარმოადგენს უნივერსიტეტის ერთ-ერთ სტრუქტურულ ერთეულს, რომელიც ახორციელებს უნივერსიტეტის საქმიანობის სამართლებრივ უზრუნველყოფას. 
36.2 იურიდიულ დეპარტამენტს ხელმძღვანელობს იურიდიული დეპარტამენტის უფროსი, რომელსაც თანამდებობაზე ნიშნავს და ანთავისუფლებს უნვიერსიტეტის რექტორი.
36.3 იურიდიული დეპარტამენტის უფროსი თავისი კომპეტენციის ფარგლებში ანგარიშვალდებულია უნივერსიტეტის რექტორის წინაშე.
36.4 იურიდიული დეპარტამენტის უფროსის კომპეტენციას განეკუთვნება:
ა) უნივერსიტეტის კომპეტენციის ფარგლებში მომზადებული ყველა ტიპის სამართლებრივი აქტების პროექტების განხილვა;

ბ) უნივერსიტეტის სტრუქტურული ერთეულებისა და საშტატო თანამდებობების სამრთლებრივად გამართული მუშაობის უზრუნველყოფა;
გ) უნივერსიტეტის ხელმძღვანელობისათვის სხვადასხვა საკითხებზე იურიდიული ხასიათის კონსულტაციების გაწევა;
დ) საქართველოს მოქმედი კანონმდებლობისა და შიდა სამართლებრივი აქტების შესაბამისად სხვა ფუნქციების განხორციელება.

მუხლი 37. ინფორმაციული ტექნოლოგების დეპარტამენტი
37.1 ინფორმაციული ტექნოლოგიების დეპარტამენტი წარმოადგენს უნივერსიტეტის ერთ-ერთ სტრუქტურულ ერთეულს.
37.2 ინფორმაციული ტექნოლოგიების დეპარტამენტს ხელმძღვანელობს ინფორმაციული ტექნოლოგიების მენეჯერი, რომელსაც თანამდებობაზე ნიშნავს და ანთავისუფლებს უნივერსიტეტის რექტორი.
37.3 ინფორმაციული ტექნოლოგიების მენეჯერი თავისი კომპეტენციის ფარგლებში ანგარიშვალდებულია უნივერსიტეტის რექტორის წინაშე. 
37.4 ინფორმაციული ტექნოლოგიების მენეჯერი ახორციელებს შემდეგ უფლებამოსილებებს:
ა) უნივერსიტეტის ქსელის და პროგრამების უზრუნველყოფა;
ბ) ქსელის სტრუქტურის განვითარება, დაცვა, გაუმჯობესება;
გ) ქსელის მონტაჟი და გამართულად მუშაობის უზრუნველყოფა;

დ)კომპიუტერული პროგრამების უნივერსიტეტის სტანდარტების შესაბამისად შერჩევა/დანერგვა;
ე) უნივერსიტეტის რექტორის მიერ კანონის საფუძველზე მიცემული დავალებების შესრულება;
ვ)საქართველოს მოქმედი კანონმდებლობისა და შიდა სამართლებრივი აქტების შესაბამისად სხვა ფუნქციების განხორციელება.
მუხლი 38. ლოჯისტიკისა და ტექნიკური უზრუნველყოფის დეპარტამენტი
38.1 ლოჯისტიკისა და ტექნიკური უზრუნველყოფის დეპარტამენტი უნივერსიტეტში უზრუნველყოფს ყოველდღიური საქმიანობის შეუფერხებლად განსახორციელებლად ტექნიკური ხასიათის ღონისძიებების განხორციელებას.
38.2 აღნიშნული მიზნის მისაღწევად ლოჯისტიკისა და ტექნიკური უზრუნველყოფის დეპარტამენტი აერთიანებს შემდეგ დამხმარე თანამდებობებს: 

ა) ლოჯისტიკისა და ტქნიკური უზრუნველყოფის დეპარტამენტის ხელმძღვანელი;

ბ) დამლაგებელი;
გ) დაცვა;
დ) მძღოლი
38.3 ლოჯისტიკისა და ტექნიკური უზრუნველყოფის დეპარტამენტის თანამშრომლებს თანამდებობაზე ნიშნავს და ანთავისუფლებს უნივერსიტეტის რექტორი.
38.4 ლოჯისტიკისა და ტექნიკური უზრუნველყოფის დეპარტამენტი ანგარიშვლადებულია უნვიერსიტეტის რექტორის წინაშე.
თავი IV 
უნივერსიტეტის საგანმანათლებლო ერთეულები
 მუხლი 39.    ფაკულტეტი 

39.1 უნივერსიტეტის ძირითადი სასწავლო-სამეცნიერო სტრუქტურული ერთეულია ფაკულტეტი, რომელიც უზრუნველყოფს სტუდენტთა მომზადებას მის შემადგენლობაში შემავალ ერთ ან რამდენიმე სპეციალობაში და მათთვის კანონმდებლობით განსაზღვრული შესაბამისი კვალიფიკაციის მინიჭებას.
39.2 ფაკულტეტის შემადგენლობაში შედის შემდეგი ადმინისტრაციული თანამდებობები:
ა) ფაკულტეტის დეკანი; 
ბ) მიმართულების ხელმღვანელი (ხელმძღვანელები);

გ) ფაკულტეტის რეფერენტი.
39.3 უნივერსიტეტის ფაკულტეტებია:

ა) ჯანდაცვის ფაკულტეტი; 

ბ) სამართლის ფაკულტეტი;
გ) ბიზნესისა და მართვის ფაკულტეტი;
დ)ჰუმანიტარულ და სოციალურ მეცნიერებათა ფაკულტეტი.
39.4.  ფაკულტეტის შექმნა, რეორგანიზაცია და ლიკვიდაცია ხორციელდება რექტორის ბრძანებით.
მუხლი 40. ფაკულტეტის დეკანის არჩევის წესი
40.1 ფაკულტეტს ხელმძღვანელობს ფაკულტეტის დეკანი, რომელსაც ირჩევს ფაკულტეტზე შემავალი აკადემიური პერსონალი.

40.2 დეკანის თანამდებობაზე კანდიდატურის წამოყენების უფლება აქვს ნებისმიერ მსურველს, რომელსაც უნივერსიტეტში დაკავებული აქვს სრული ან ასოცირებული პროფესორის აკადემიური თანამდებობა. 
40.3 დეკანის არჩევნების ობიექტურად ჩატარების უზრუნველსაყოფად, რექტორის ბრძანებით იქმნება საკონკურსო კომისია.
40.4 ხმის მიცემა ხორციელდება სპეციალურად ამისათვის დაბეჭდილ ბიულეტინებზე, სადაც არჩევნებში მონაწილე პირი აფიქსირებს თავის არჩევანს - სასურველი კანდიდატის სახელი და გვარის მონიშვნით. აღნიშნული ბიულეტინი თავსდება სპეციალურ დალუქულ ყუთში - საარჩევნო ყუთში. საარჩევნო ყუთი იხსნება არჩევნების დასრულების დღესვე საკონკურსო კომისიის მიერ. 
40.5 არჩევნების საფუძველზე გამარჯვებულ კონკურსანტს დეკანის თანამდებობაზე ნიშნავს უნივერსიტეტის რექტორი. 
40.6 დეკანის არჩევნებთან დაკავშირებული პროცედურები დამატებით შეიძლება რეგულირდებოდეს რექტორის ბრძანებით მიღებული სპეციალური წესით.
მუხლი 41. ფაკულტეტის დეკანის კომპეტენციები
41.1 ფაკულტეტის დეკანი თავისი კომპეტენციის ფარგლებში ანგარიშვალდებულია უნივერსიტეტის რექტორის წინაშე. 
41.2 ფაკულტეტის დეკანი ახორციელებს შემდეგ უფლებამოსილებებს:

ა) უზრუნველყოს მისი ფაკულტეტის შემადგენლობაში შემავალ მიმართულებებზე  სასწავლო-სამეცნიერო საქმიანობის შეუფერხებლად და სრულყოფილად განხორციელებას;

ბ) ხარისხის უზრუნველყოფის დეპარტამენტთან ერთად ქმნის სტუდენტზე მორგებულ სწავლების სისტემას;

გ) უზრუნველყოფს სასწავლო-სამეცნიერო საქმიანობის დინამიურ განვითარებას;
დ)წინამდებარე დებულების შესაბამისად მონაწილეობს სასწავლო ცხრილების შედგენაში; 
ე) მუდმივად ზრუნავს სასწავლო-სამეცნიერო საქმიანობის განხორციელებაში თანამედროვე ტექნოლოგიების დანერგვაზე, რისთვისაც ატარებს მის ფაკულტეტში შემავალ აკადემიური პერსონალის გამოკითხვას მათთვის საგანმანათლებლო პროგრამების განსახორციელებლად აუცილებელი მატერიალურ-ტექნიკური რესურსის თაობაზე;    
ვ) წარუდგენს უნივერსიტეტის რექტორს ინფორმაციას საგანმანათლებლო პროგრამების სრულყოფილად განხორციელების მიზნით აუცილებელი მატერიალურ ტექნიკური ბაზის შესაძენად;  
ზ) უნივერსიტეტის მიერ ინსტიტუციური აკრედიტაციის გავლის შემდგომ, წარუდგენს რეკომენდაციებს აკადემიურ საბჭოს ფაკულტეტზე პრიორიტეტული მიმართულებების მიხედვით მისაღები სტუდენტთა კონტიგენტის შესახებ;
თ) უზრუნველყოს სტუდენტთა მაქსიმალურ ჩართულობას სასწავლო-სამეცნიერო საქმიანობის განხორცილებაში;

ი) ახორციელებს სასწავლო-სამეცნიერო საქმიანობის პოპულარიზაციას სტუდენტებში, რა მიზნითაც  უზრუნველყოფს სხვადასხვა კონფერენციების,  სტუდენტური აქტივობების ორგანიზება და განხორციელება სასწავლო-სამეცნიერო დეპარტამენტთან ერთად.

კ) ახორციელებს საქართველოს მოქმედი კანონმდებლობის და უნივერსიტეტის სხვა შიდა სამართლებრივი აქტების შესაბამისად სხვა უფლებამოსილებანი. 
41.5 ფაკულტეტის დეკანი თავისი კომპეტენციის ფარგლებში ანგარიშვალდებულია უნივერსიტეტის რექტორის წინაშე.

მუხლი 42.მიმართულების ხელმძღვანელი
42.1 ფაკულტეტზე განსახორციელებულ საგანმანათლებლო მიმართულებაზე სწავლის სწავლებისა და კვლევის სრულყოფილად განხორციელების ხელშეწყობის მიზნით შესაძლებელია შეიქმნას მიმართულების ხელმძღვანელის თანამდებობა.
42.2 მიმართულების ხელმძღვანელი შეიძლება იყოს, მხოლოდ სრული ან ასოცირებული პროფესორის აკადემიური თანამდებობის მქონე პირი. 
42.3 მიმართულების ხელმძღვანელს შესაბამისი ფაკულტეტის დეკანის წარდგინებით თანამდებობაზე ნიშნავს და ანთავისუფლებს უნივერსიტეტის რექტორი.   
42.4 მიმართულების ხელმძღვანელი თავისი კომპეტენციის ფარგლებში ანგარიშ-ვალდებულია ფაკულტეტის დეკანისა და უნივერსიტეტის რექტორის წინაშე.
42.5 მიმართულების ხელმძღვანელის კომპეტენციას განეკუთვნება:

ა) მის დაქვემდებარებაში შემავალ მიმართულებების მუდმივ განვითრებაზე ზრუნვა, რა მიზნითაც უზრუნველყოფს საერთაშორისო სტანდარტებისა და საქართველოს მოქმედ კანონმდებლობასთან საგანმანათლებლო პროგრამებისა და სასწავლო კურსის პროგრამების მოყვანას და განვითარებას;
ბ) უზრუნველყოფს მის დაქვემდებარებაში შემავალ მიმართულებებზე სასწავლო პროცესში ახალი ტექნოლოგიების დანერგვას. 
გ) ახორციელებს მის კომპეტენციას განკუთვნილ სააქართველოს მოქმედ და უნივერსიტეტის შიდა სამართლებრივი აქტებით გათვალისწინებულ სხვა უფლებამოსილებებს.

მუხლი  43. კოორდინატორი
43.1 ფაკულტეტის დეკანს ყოველდღიური საქმიანობის სრულყოფილად განხორციელებაში დახმარებას უწევს კოორდინატორი.

43.2 კოორდინატორს თანამდებობაზე ნიშნავს და ანთავისუფლებს უნივერსიტეტის რექტორი.
43.3 კოორდინატორი თავისი კომპეტენციის ფარგლებში ანაგარიშვალდებულია ფაკულტეტის დეკანისა და უნივერსიტეტის რექტორის წინაშე.
43.4 კოორდინანტორი ვალდებულია:

ა) გაუწიოს ფაკულტეტის დეკანს დახმარება ყოველდღიურ საქმიანობაში;
ბ) უზრუნველყოფს ფაკულტეტზე არსებულ მიმართულებებზე სტუდენტთა პირადი საქმეების სათანადო წესით წარმოება და დაცვა; 
გ) თავისი კომპეტენციის ფარგლებში ხელი შეუწყოს სასწავლო-სამეცნიერო საქმიანობის შეუფერხებლად განხორციელებას;

დ) შეასრულოს როგორც უნივერსიტეტის რექტორის, ასევე ფაკულტეტის დეკანის კანონიერ საფუძველზე მიცემული სხვადსხვა დავალებები.

ე) განახორციელოს საქართველოს მოქმედი კანონმდებლობისა და უნივერსიტეტის შიდა სამართლებრივი აქტებით გათვალისწინებული სხვა უფლებამოვალეობები.
                                                                         თავი VI
უნივერსიტეტის საგანმანათლებლო პროგრამები
მუხლი 44. უნივერსიტეტის საგანმანათლებლო პროგრამები
44.1 უნივერსიტეტი ახორციელებს აკადემიური უმაღლესი განათლების ორივე საფეხურის, - ბაკალავრიატის და  მაგისტრატურის  საგანმანათლებლო პროგრამებს. 
44.2 უნივერსიტეტში სწავლების ფორმაა - დღის დასწრებული.
მუხლი 45.  ბაკალავრიატი 

46.1 ბაკალავრიატში სწავლის უფლება აქვს მხოლოდ სრული ზოგადი განათლების ან მასთან გათანაბრებული და საქართველოში აღიარებული საგანმანათლებლო დოკუმენტის მფლობელ პირს. 

46.2 ბაკალვრიატის მიზანია მოამზადოს მაღალ კვალიფიციური კადრები, რომლებიც შეძლებენ სწავლის გაგრძელებას  აკადემიური უმაღლესი განათლების მეორე საფეხურზე - მაგისტრატურის საგანმანათლებლო პროგრამაზე.

46.3 უნივერსიტეტის მიერ ავტორიზაციის გავლის შემდგომ ავტორიზირებულ საგანმანათლებლო პროგრამით სწავლის უფლება აბიტურიენტს მიენიჭება მხოლოდ ერთიანი ეროვნული გამოცდების წარმატებით გავლის შემთხვევაში.

46.4 ბაკალვრიატის უმაღლესი განათლების სწავლების საფეხური მოიცავს არანაკლებ 240 კრედიტს.

46.5 აკადემიური წელი დაყოფილია  ორ  სემესტრად.

46.6 თითოეული სემესტრი მოიცავს 20 კვირას, საიდანაც 15 კვირა ეთმობა სასწავლო პროცესს.

46.7 სტუდენტს ბაკალავრის აკადემიური ხარისხი მიენიჭება ბაკალავრის უმაღლესი საგანმანათლებლო პროგრამის პირველი საფეხურისათვის დადგენილი კრედიტების ათვისების შემთხვევაში.

46.8 ბაკალავრიატის სწავლების საფეხურზე სტუდენტს შესაძლებლობა ეძლევა თეორიული ცოდნის პარალელურად რომელიც თავის თავში მოიაზრებს მეცნიერულ ელემენტებს, გაიაროს შესაბამისი პრაქტიკა, სადაც მოახდენს მიღებული თეორიულ ცოდნის პრაქტიკაში რეალიზებას.

46.9 სტუდენტისათვის პრაქტიკული ცოდნის მიღების შესაძლებლობის უზრუნველსაყოფად უნივერსიტეტი აფორმებს შესაბამის ორგანიზაციებთან მემორანდუმების (შეთანხმების) აქტებს.
მუხლი 47. დიპლომირებული სტომატოლოგისა და დიპლომირებული მედიკოსის  ერთსაფეხურიანი საგანმანათლებლო პროგრამა
47.1 უნივერსიტეტის დიპლომირებული სტომატოლოგისა და დიპლომირებული მედიკოსის საგანმანათლებლო პროგრამაზე აბიტურიენტის მიღება ხორციელდება საქართველოს მოქმედი კანონმდებლობისა და წინამდებარე დებულების  41-ე მუხლით დადგენილი მოთხოვნების  შესაბამისად. 
47.2 დიპლომირებული სტომატოლოგის საგანმანათლებლო პროგრამა მოიცავს 300 კრედიტს.
47.3 დიპლომირებული მედიკოსის საგანამანათლებლო პროგრამა მოიცავს 360 კრედიტს.
47.4 სტუდენტს დიპლომირებული სტომატოლოგის და დიპლომირებული მედიკოსის აკადემიური ხარისხი მიენიჭება დიპლომირებული სტომატოლოგის და დიპლომირებული მედიკოსის ერთსაფეხურიანი საგანმანათლებლო პროგრამისათვის დადგენილი კრედიტების ათვისების შემთხვევაში.
47.5 დიპლომირებული სტომატოლოგისა და დიპლომირებული მედიკოსის აკადემიური ხარისხი გათანაბრებულია მაგისტრის აკადემიურ ხარისხთან. 
მუხლი   48.   მაგისტრატურა
48.1 მაგისტრატურაში სწავლის უფლება აქვს მხოლოდ ბაკალავრის აკადემიური ხარისხის მქონე პირს ან მასთან გათანაბრებულს.

48.2 მაგისტრატურის უმაღლესი საგანმანთლებლო პროგრამა მოიცავს სამეცნიერო კვლევის ელემენტებს.

48.3 მაგისტრატურის უმაღლესი საგანმანთლებლო პროგრამა  მიზნად ისახავს ბაკალავრის შემდგომი დონის სპეციალისტის ან მკვლევრის მომზადებას.
48.4 უნივერსიტეტის მაგისტრატურაში არააკრედიტებულ რეჟიმში ჩარიცხვა ხორციელდება გასაუბრების გზით.

48.5 უნივერსიტეტის მიერ ინსტიტუციური აკრედიტაციის გავლის შემდგომ აბიტურიენტი მაგისტარტურაში სწავლის უფლებას მოიპოვებს, მხოლოდ ერთიანი სამაგისტრო გამოცდების წარმატებით გავლის შემთხვევაში.

48.6 მაგისტრატურის უმაღლესი აკადემიური განათლების მეორე საფეხური მოიცავს 120 კრედიტს.

48.7 სტუდენტს მაგისტრის აკადემიური ხარისხი მიენიჭება მაგისტრატურის უმაღლესი აკადემიური საგანმანათლებლო პროგრამის საფეხურისათვის დადგენილი კრედიტების ათვისების შემთხვევაში.

მუხლი 49 . საუნივერსიტეტო საგანმანათლებლო პროგრამის მიღების წესი
50.1 უნივერსიტეტის პროგრამას შეიმუშავებს უნივერსიტეტის ფაკულტეტი, აკადემიური პერსონალის გამოცდილების, საუნივერსიტეტო კურიკულუმების სტანდარტის, საქართველოს განათლებისა და მეცნიერების სამინისტროსა და განათლების აკრედიტაციის ეროვნული ცენტრის რეკომენდაციების გათვალისწინებით.  
50.2 საგანმანათლებლო პროგრამის ჩარჩო მოთხოვნების ფორმას ამტკიცებს უნივერსიტეტის რექტორი, ხარისხის მართვის დეპარტამენტისა და აკადემიური საბჭოს წარდგინებით.
50.3 ფაკულტეტის მიერ შემუშავებული საგანმანათლებლო პროგრამის პროექტი წარედგინება ხარისხის მართვის დეპარტამენტს, რომელიც საკუთარ რეკომენდაციასთან ერთად, წარუდგენს პროგრამას აკადემიურ საბჭოს განსახილველად.

50.4 საგანმანათლებლო პროგრამის მიღება ხდება აკადემიური საბჭოს სხდომაზე, აკადემიური საბჭოს სხდომის ოქმის ფორმით. 

50.5 დამტკიცებულ საგანმანათლებლო პროგრამაზე დაიტანება უნივერსიტეტის რექტორისა და ხარისხის უზრუველყოფის დეპარტამენტის ხელმოწერა
მუხლი  50.   სასწავლო კურსის პროგრამის - სილაბუსის ერთიანი საუნივერსიტეტო ფორმის შემუშავება/ სილაბუსის მიღება/დამტკიცება
51.1 ფაკულტეტი ხარისხის უზრუნველყოფის დეპარტამენტთან ერთად შეიმუშავებს სილაბუსის ფორმას, რომელსაც წარუდგენს უნივერსიტეტის რექტორს დასამტკიცებლად.

51.2 უნივერსიტეტის როგორც აკადემიური თანამდებობის მქონე პირი, ასევე მოწვეული ლექტორები ვალდებულნი არიან უზრუნველყონ რექტორის ბრძანებით დამტკიცებული სილაბუსის ფორმის გამოყენება სასწავლო კურსის პროგრამის შემუშავებისას.   
51.3 უნივერსიტეტის მიერ შემუშავებული სილაბუსის ერთიანი ფორმა არ შეიძლება ზღუდავდეს პროფესორ-მასწავლებლების აკადემიურ თავისუფლებას, ჩარჩო ფორმა განსაზღრავს მინიმალურ მოთხოვნებს სასწავლო კურსის პროგრამისადმი. 
მუხლი 51. სილაბუსის მიღებისა და დამტკიცების წესი
52.1 უნივერსიტეტის აკადემიური პერსონალი და მოწვეული ლექტორები შემუშავებულ სილაბუსებს წარმოუდგენენ ფაკულტეტებს და ხარისხის უზრუნველყოფის დეპარტამენტს მისაღებად. 
52.2 ფაკულტეტი, ხარისხის უზრუნველყოფის დეპარტამენტთან ერთად ამოწმებს წარმოდგენილი სილაბუსის შესაბამისობას შესაბამისი კურიკულუმის მოთხოვნებთან. ასევე მოწმდება სილაბუსში მოყვანილი შეფასების სისტემის, სწავლების ხანგრძლივობის, კრედიტებისა და საათების მოცულობის შესაბამისობა საკანონმდებლო და საუნივერსიტეტო მოთხოვნებთან. 
52.3 უნივერსიტეტის აკადემიური პერსონალისა და მოწვეული ლექტორების მიერ წარმოდგენილი სილაბუსების მიღების ფაქტი დასტურდება  პროგრამის ხელმძღვანელის ხელის მოწერით.
52.4 აკადემიური თავისუფლების ფარგლებში უნივერსიტეტის აკადემიური პერსონალი და მოწვეული ლექტორები უფლებამოსილნი არიან საქართველოს მოქმედი კანონმდებლობის მოთხოვნათა შესაბამისად ინდივიდუალურად განსაზღვრონ, სტუდენტის შეფასებაში ცალკეული აკადემიური კომპონენტების მოცულობა, სალექციო, საკონტაქტო საათები და ა.შ. 
მუხლი 52. საგანმანათლებლო პროგრამების შეფასება
53.1 საგანმანათლებლო პროგრამის შეფასების მიზნებია:
ა) უზრუნველყოფილი იქნას პროგრამის შესაბამისობა საქართველოს კანონმდებლობასთან, ასევე ევროპული საგანმანათლებლო სივრცის გავითარების სტრატეგიებთან;

ბ) შემოწმდეს საგანმანათლებლო პროგრამის აქტუალურობა, სტუდენტებისა და დამსაქმებლების მოლოდინების დაკმაყოფილების ხარისხი.

გ) კონტროლი გაეწიოს პროგრამის ადექვატურობას პროგრამით დასახული მიზნებისა და შედეგებთან;

დ) შემოწმდეს პროგრამის განხორციელებისათვის აუცილებელი მატერიალური და ადამიანური რესურსების შესატყვისობა პროგრამის მოთხოვნებთან;

ე) დადგინდეს პროგრამის როლი საუნივერსიტეტო მისიის რეალიზებაში. 

53.2 საგანმანათლებლო პროგრამის შეფასების პრინციპებია:

ა) სისტემატურობა
ბ) გამჭვირვალობა;

გ) შეფასების შიდა და გარე მეთოდების კომბინირება;
დ) შეფასებაში სტუდენტების, აკადემიური პერსონალის, ხარისხის უზრუნველყოფის დეპარტამენტისა და შეფასების გარე სუბიქტების ჩართულობა;

ე) პროგრამის შეფასებაში პოტენციურ დამსაქმებელთა და პროფესიულ გაერთიანებათა პოზიციის გათვალისწინება.
53.3 წარდგინებას საგანმანათლებლო პროგრამის შეფასების განხორციელების შესახებ ახდენს უნივერსიტეტის ხარისხის უზრუნველყოფის დეპარტამენტი და ამტკიცებს უნივერსიტეტის აკადემიური საბჭო.

53.4 პროგრამის შეფასება შესაძლებელია განხორციელდეს ინდივიდუალურად, ან უნივერსიტეტის მიერ შემუშავებული ხარისხის უზრუნველყოფის ერთიანი სტრატეგიის ფარგლებში.

53.5 პროგრამის შეფასების ცალკეული კომპონენტები შესაძლებელია განახორციელონ:

ა) უნივერსიტეტის მოქმედმა ან საამისოდ საგანგებოდ შექმნილმა სტრუქტურულმა ერთეულებმა;

ბ) საქართველოში აღიარებულმა დამოუკიდებელმა აუდიტმა/სააუდიტორო დაწესებულებამ;
გ) სახელმწიფო სააკრედიტაციო ან ცალკეული პროფესიის მარეგულირებელმა ორგანომ;

დ) საერთაშიროსი სააუდიტო ორგანომ;

ე) საერთაშორისო სააკრედიტაციო ორგანომ 
53.6 საგანმანათლებლო პროგრამის შეფასების მექანიზმებსა და წყაროებს განსაზღრავს პროგრამის შემფასებელი.

53.7 საგანმანათლებლო პროგრამის შეფასებიდან ერთი თვის ვადაში უნივერსიტეტის აკადემიური საბჭო იხილავს პროგარმის შეფასების შედეგებს და იღებს გადაწყვეტილებას პროგრამის მოწონების, მოდიფიცირების, პროგრამის რესურსების ცვლილებისა ან პროგრამის გაუქმების თაობაზე;

53.8 საგანმანათლებლო პროგრამის შეფასების შედეგები ქვეყნდება საჯაროდ და აისახება უნივერსიტეტის ანგარიშებში.

მუხლი 53. საგანმანათლებლო პროგრამის შეფასების წყაროები

54.1 საგანმანათლებლო პროგრამის შეფასების დროს მოწმდება:
ა) დაწესებულების მატერიალური რესურსები 
ბ) დაწესებულების ადამიანური რესურსები
გ) საგანმანათლებლო პროგრამის შინაარსი

დ) საგამმანათლებლო პროგრამის განხორციელებაში ჩართული პირების მოლოდინები

ე) საგანმანათლებლო პროგრამის კურსდამთავრებულთა კონკურენტუნარიონობა შრომით ბაზარზე თუ აკადემიურ სფეროებში;

54.2 უნივერსიტეტის მატერიალური რესურსების შემოწმების დროს, დგინდება, არის თუ არა უნივერსიტეტის სარგებლობაში არსებული რესურსი პროგრამებით განსაზღვრული მიზნებისა და შედეგების მისაღწევად საკმარისი.

54.3 მატერიალური რესურსების შეფასებისას მხედველობაში მიიღება დაწესებულების სარგებლობაში არსებული უძრავი და მოძრავი ნივთების ვარგისიანობა საგანმანათლებლო პროგრამით განსაზღვრული სწავლის შედეგების მიღწევაზე, საბიბლიოთეკო რესურსების ადექვატურობა აკადემიური დისციპლინების სასწავლო კურსებით მითითებულ ლიტერატურასთან, ასევე სტუდენტებისა და პროფესორ მასწავლებელთა სურვილებთან, ელექტრონული ტექნოლოგიების ვარგისიანობას უნივერსიტეტის საქმიანობის სათანადო ინფორმაციულ უზრუნველყოფაზე და ა.შ. 
54.4 დაწესებულების ადამიანური რესურსებით საგანმანათლებლო პროგრამის უზრუნველყოფის შეფასებისას მხედველობაში მიიღება სასწავლო პროგრამის ყველა კომპონენტის უზრუნველყოფა შესატყვისი კომპეტენციისა და პროფესიული გამოცდილების მქონე ადამიანური რესურსით, ასევე პროგრამის განმახორციელებელი აკადემიური პერსონალის პერიოდული ატესტაცია, ასევე შეფასება კოლეგებისა და უნივერსიტეტის სტუდენტების მიერ.

54.5 საგამმანათლებლო პროგრამის განხორციელებაში ჩართული პირების მოლოდინების შეფასების დროს უნივერსიტეტი ახორციელებს ანკეტური გამოკითხვების გზით კვლევას კონკრეტული სამიზნე ჯგუფების (სტუდენტები, აბიტურიეტები, დამსაქმებლები და ა.შ.) საგანმანათლებლო პროგრამის ძლიერი და სუსტი მხარეების, გასათვალისწინებელი და შესაცვლელი კომპონენტების დადგენისა და პროგრამის სწავლის შედეგების დაკონკრეტებას.
54.6 საგანმანათლებლო პროგრამის კურსდამთავრებულთა კონკურენტუნარიონობის შემოწმების შემთხვევაში უნივერსიტეტი ახორციელებს მისი კურსდამთავრებულების თანხმობით, ინფორმაციის შეგროვებას მათი პროფესიული და აკადემიური საქმიანობის შესახებ, ამ ინფორმაციაზე დაყრდნობით ახდენს საგანმანათლებლო პროგრამით გათვალისწინებული აქცენტების კონკრეტიზაციას გაგრძელების შესაძლებლობებთან დაკავშირებით.   

მუხლი  54. სასწავლო დისციპლინის პროგრამების/საგანმანათლებლო პროგრამის ცალკეული კომპონენტის შეფასება
55.1 საუნივერსიტეტო საგანმანათლებლო პროგრამის ცალკეული კომპონენტების (სასწავლო დისციპლინა, სასწავლო დისციპლინათა მოდული, კვლევითი ან პრაქტიკული კომპონენტი) შეფასებას ახორციელებს უნივერსიტეტი, საუნივერსიტეტო ხარისხის უზრუნველყოფის სტრატეგიის ფარგლებში.

55.2 უნივერსიტეტი ასევე უფლებამოსილია მოიწვიოს სხვა შემფასებელი  საგანმანათლებლო პროგრამის კომპონენტის შეფასების განსახორციელებლად;

55.3 საგანმანათლებლო პროგრამის ცალკეული კომპონენტების შეფასება ხორციელდება  53–ე მუხლით დადგენილი მეთოდებითა და შეფასების მექანიზმებით და დამატებით ითვალისწინებს საგამანათლებლო პროგრამის კომპონენტის შეფასებას საგანმანათლებლო პროგრამის მოთხოვნებთან, შეფასების სისტემასთან სწავლის შედეგებთან და მეთოდებთან შესაბამისობას.

მუხლი 55. საგანმანათლებლო პროგრამების შეცვლა და გაუქმება

56.1 საგანმანათლებლო პროგრამის შეცვლა და გაუქმება ხდება:
ა) თუ შესაბამისი ნორმატიული საფუძველის  ცვლილების გამო, პროგრამა აღარ შეესაბამება წაყენებულ მოთხოვნებს;

ბ) თუ ხარისხის უზრუნველყოფის სტრატეგიის ფარგლებში განხორციელებული საგანმანათლებლო პროგრამის შეფასების შედეგად, პროგრამამ არადამაკმაყოფილი შეფასება დაიმსახურა;

გ) თუ აღნიშნულ პროგრამაზე რიცხული სტუდენტების რაოდენობა 5-ზე ნაკლებია;

დ) თუ უნივერსიტეტის მიზნების შეცვლის შემთხვევაში, საგანმანათლებლო პროგრამის განხორციელება არ შეესაბამება უნივერსიტეტის საქმიანობის სტრატეგიებს.
56.2 საგანმანათლებლო პროგრამის შეცვლა და გაუქმება ხდება პროგრამის მიღებისათვის დადგენილი პროცედურების დაცვით.

მუხლი 56. საგანმანათლებლო პროგრამების შეცვლისა ან გაუქმების შემთხვევაში სტუდენტების შემდგომი განათლებით უზრუნველყოფის წესი
57.1 უნივერსიტეტი საკუთარი საგანამანთლებლო პროგრამის შეცვლისა ან გაუქმების შემთხვევაში, უზრუნველყოფს სტუდენტს შემდგომი განათლების მიღების შესაძლებლობით.

57.2 სტუდენტი უფლებამოსილია გადავიდეს უნივერსიტეტის ამავე ან მსგავსი მიმართულების სხვა საგანმანათლებლო პროგრამაზე, სწავლა განაგრძოს შეცვლილი პროგრამით ან მოახდინოს მისთვის სასურველი საგანმანათლებლო პროგრამის არჩევა სხვა უმაღლეს საგანმანათლებლო დაწესებულებაში.

57.3 პროგრამის შეცვლის შემთხვევაში, უნივერსიტეტი უზრუნველყოფს თითოეული სტუდენტისათვის შესაბამისობების განსაზღვრას არსებული პროგრამის ფარგლებში გავლილი და ახალი საგანმანათლებლო პროგრამით გათვალისწინებული სასწავლო დისციპლინებს შორის, ასევე საჭიროების შემთხვევაში, სტუდენტისათვის ინდივიდუალური საგანმანათლებლო პროგრამის გატარების შესახებ.

57.4 შეცვლილ საგანმანათლებლო პროგრამისათვის სტუდენტთან შეთანხმებით დგება ინდივიდუალური სასწავლო გეგმა. 

57.5 დამატებით სემესტრში ინდივიდუალური გეგმით სწავლებისას სტუდენტი განთავისუფლებულია სწავლის გადასახადისგან.

57.6 იმ შემთხვევაში, თუ სტუდენტს სურვილი აქვს სწავლა განაგრძოს სხვა უმაღლესი საგანმანათლებლო დაწესებულებაში, უნივერსიტეტი უზრუნველყოფს პროგრამის მილევად რეჟიმში სწავლებას, ყველა მსურველის გადაყვანის პროცესის დასრულებამდე.
57.7 უნივერსიტეტის მიერ სხვა უმაღლესი საგანმანათლებლო დაწესებულებებთან დადებული მემორანდუმის (შეთანხმების) საფუძველზე სტუდენტები უზრუნველყოფილი არიან სხვა უმაღლესი საგანმანათლებლო დაწესებულებაში გადასვლისა და მათი საგანმანათლებლო პროგრამის აღიარების უფლებით, უნივერსიტეტში აღნიშნული საგანმანათლებლო პროგრამით სწავლების შეწყვეტის შემთხვევაში. 

57.8 საგანმანათლებლო პროგრამების შეცვლისა ან გაუქმების შემთხვევაში სტუდენტების შემდგომი განათლებით უზრუნველსაყოფად სტუდენტთა მომსახურების დეპარტამენტი უზრუნველყოფს მათთვის ამომწურავი ინფორმაციის მიწოდებას ანალოგიური საგნამანთლებლო პროგრამის განმახორციელებელი სხვა უმაღლესი საგანმანათლებლო დაწესებულების შესახებ.
თავი VII
 საგანმანათლებლო პროგრამების აღიარების წესი

მუხლი 57.  საგანმანათლებლო პროგრამების აღიარების ზოგადი პრინციპები

58.1 საგანმანათლებლო პროგრამის აღიარება გულისხმობს უნივერსიტეტში ჩარიცხული სტუდენტის მიერ სხვა  საგანმანათლებლო პროგრამის/პროგრამების ფარგლებში ათვისებული კრედიტებისა ან დაძლეული სასწავლო დისციპლინების (მიღებული სწავლის შედეგების) შედარებას უნივერსიტეტის იმ პროგრამით გათვალისწინებულ სასწავლო დისციპლინებთან, რომელზედაც სტუდენტი აგრძელებს ან ანახლებს სწავლას.  

58.2 საგანმანათლებლო პროგრამის აღიარების პროცედურის განხორციელების საფუძველზე უნივერსიტეტი იღებს გადაწყვეტილებას, სტუდენტის მიერ სხვა საგანმანათლებლო პროგრამის ფარგლებში მიღწეული შედეგების რა ნაწილს ცნობს იგი საკუთარი საგანმანათლებლო პროგრამის  მიზნებისათვის და აღნიშნულის შესაბამისად, განსაზღრავს, საგანმანათლებლო პროგრამის რომელ დონეზე განაგრძობს სტუდენტის სწავლას.
მუხლი 58. პროგრამები, რომელთა სწავლის შედეგებს აღიარებს უნივერსიტეტი

59.1 ამ თავით დადგენილი წესით აღიარებას ექვემდებარება:

ა) საქართველოს აკრედიტებული ან ,,უმაღლესი განათლების შესახებ” საქართველოს კანონის 661 მუხლის    მე-2 პუნქტით გათვალისწინებული ახალდაფუძნებული ლიცენზირებული უმაღლესი საგანმანათლებლო დაწესებულების პროგრამები.

ბ) არააკრედიტებული უმაღლესი საგანმანათლებლო დაწესებულებების მიერ განხორციელებული საგანმანათლებლო პროგრამების ის ნაწილი, რომელიც, კანონმდებლობით დადგენილი წესით, აკრედიტებულად ითვლება.

გ) უცხო ქვეყნის კანონმდებლობით აკრედიტებული ან აღიარებული უმაღლესი საგანმანათლებლო დაწესებულების პროგრამები.

მუხლი 59. საგანმანათლებლო პროგრამის აღიარების პირობები 

60.1 დაუშვებელია იმ საგანმანათლებლო პორგრამის აღიარება, რომლის დასრულების შედეგად სტუდენტს მინიჭებული აქვს შესაბამისი კვალიფიკაცია, გარდა ამ მუხლის მე-4 პუნქტით დადგენილი შემთხვევებისა.

60.2 უნივერსიტეტი არ აღიარებს პროგრამებს, რომლებიც, მოქმედი კანონმდებლობის შესაბამისად, არ განეკუთვენება აკადემიური ან პროფესიული უმაღლესი განათლების პროგრამებს. 

60.3 უმაღლესი განათლების ერთი საფეხურის ფარგლებში გავლილი პროგრამის კრედიტები არ შეიძლება აღიარებული იქნას სხვა საფეხურის საგანმანათლებლო პროგრამის მიზნებისათვის.

60.4 ბაკალავრიატის საგანმანათლებლო პროგრამით სწავლის გაგრძელების შემთხვევაში უნივერსიტეტი აღიარებს სტუდენტის მიერ დიპლომირებული სპეციალისტის საგანმანათლებლო პროგრამის ფარგლებში გავლილ კრედიტებს, მიუხედავად იმისა, მიენიჭა თუ არა პირს შესაბამისი კვალიფიკაცია.
მუხლი 60.  საგანმანათლებლო პროგრამის აღიარების წესი

61.1 საგანმანთელბლო პროგრამის აღიარება შესაძლებელია განხორციელდეს სტუდენტის პირადი საქმის (აკადემიური ცნობის) შესწავლით, აგრეთვე შესაძლებელია მოიცვას სტუდენტის მიერ გავლილი საგნების ამსახველი დოკუმენტაციის (კურიკულუმი, სილაბუსები) შინაარსობრივი კვლევა.  

61.2 პროგრამის აღიარების დროს ხდება პირის მიერ სხვა საგანმანათლებლო პროგრამის ფარგლებში ათვისებული სასწავლო დისციპლინების კრედიტების შედარება  უნივერსიტეტის საგანმანათლებლო პროგრამით გათვალისწინებულ სასწავლო დისციპლინებთან.

61.3 პროგრამის აღიარებაზე უფლებამოსილი სტრუქტურულ ერთეულს წარმოადგენს უნივერსიტეტის ფაკულტეტი, რომელიც მოქმედებს საქართველოს მოქმედი კანონმდებლობისა და ამ წესით დადგენილი პირობებით, ახდენს პროგრამის აღიარების მსურველის დაგროვებული კრედიტების შედარებას ამ ფაკულტეტის საგანმანათლებლო პროგრამით გათვალისწინებულ სასწავლო დისციპლინებთან.

61.4 სასწავლო დისციპლინათა შედარების დროს მხედველობაში მიიღება სასწავლო დისციპლინებით გათვალისწინებული სწავლის შედეგების შესაბამისობა პროგრამის აღიარების მსურველი სტუდენტის მიერ მიპოვებულ სწავლის შედეგებთან.

61.5 განსხვავებული სახელწოდების, მაგრამ მსგავსი შინაარსისა და იდენტური სწავლის შედეგების სასწავლო დისციპლინები, შესაძლებელია მიჩნეულ იქნეს ერთმანეთის ტოლფასად, და ასეთ დისციპლინაში დაგროვებული კრედიტების სტუდენტს უღიარდება.

61.6 იმ შემთხვევაში, თუ სტუდენტის მიერ გავლილი და უნივერსიტეტის საგანმანათლებლო პროგრამით გათვალისწინებული სასწავლო დისციპლინები შინაარსობრივად ერთმანეთის მსგავსია, მაგრამ სტუდენტის მიერ გავლილი დისციპლინის სწავლის შედეგები უფრო მცირეა, ასეთი დისციპლინის კრედიტების აღიარებისათვის, ფაკულტეტის მოტივირებული გადაწყვეტილების შესაბამისად, შესაძლებელია მოეთხოვოს დამატებითი გამოცდის, გასაუბრების ან ტესტირების გავლა, თავისი სწავლის შედეგების საუნივერსიტეტო მოთხოვნებთან შესაბამისობის დასადასტურებლად.


61.7 უნივერსიტეტში სწავლების ენასგან განსხვავებულ ენაზე გავლილი სასწავლო დისციპლინები შესაძლებელია აღიარებული იქნეს იმ შემთხვევაში, თუ დასტურდება სტუდენტის ენობრივი კომპეტენცია, რომელიც საკმარისია აღნიშნული  დისციპლინის ორივე ენაზე დასაძლევად.

61.8 სტუდენტის მიერ იმ სასწავლო დისციპლინებში დაგროვებული კრედიტები, რომლებიც არ არის გათვალისწინებული უნივერსიტეტის შესაბამისი საგანმანათლებლო პროგრამით,  შესაძლებელია აღიარებული იქნას როგორც არჩევითი სასწავლო დისციპლინები, იმ მოცულობით, რა მოცულობითაც უნივერსიტეტის კურიკულუმი ითვალისწინებს არჩევითი კრედიტების მოცულობას სტუდენტის საერთო აკადემიურ დატვირთვაში.

61.9 იმ შემთხვევაში, თუ სტუდენტის მიერ გავლილი პროგრამა არ არის შესრულებული ECTS ტრანსფერისა და დაგროვების ევროპული საკრედიტო სისტემის შესაბამისად,  უნივერსიტეტის ფაკულტეტი  უფლებამოსილია განსაზღვროს კოეფიციენტები, რომელთა შესაბამისად განხორციელდება სტუდენტის მიერ გავლილი საკონტაქტო საათების კრედიტებში გაანგარიშება მათი შემდგომი აღიარების მიზნით.
61.10 აღიარებას ექვემდებარება სტუდენტის მიერ წინა საგანმანათლებლო პროგრამის ფარგლებში გავლილი ის სასწავლო დისციპლინები, რომელთა შესწავლის საგანი და სწავლის შედეგები იდენტურია, ან მთლიანობაში მსგავსია უნივერსიტეტის საგანმანათლებლო პროგრამით გათვალისწინებული დისციპლინის სწავლის შედეგებისა.

61.11 იმ შემთხვევაში, თუ არსებობს მნიშვნელოვანი განსხვავებები მობილობის მიერ დაძლეული საგანმანათლებლო პროგრამის ნაწილისა და უნივერსიტეტის იმ საგანმანათლებლო პროგრამას შორის, რომელზედაც პირს სურს სწავლის გაგრძელება, უნივერსიტეტი უფლებამოსილია, დამატებით მოსთხოვოს პირს კურიკულუმის, ან/და სასწავლო დისციპლინების სილაბუსების წარმოდგენა. აღნიშნული დოკუმენტაციის წარმოუდგენლობა შესაძლებელია გახდეს პირის მიერ გავლილი საგანმანათლებლო პროგრამის/მისი ნაწილის აღიარებაზე უარის თქმის საფუძველი.

61.12 ამ მუხლის მე-11 პუნქტით გათვალისწინებული დოკუმენტაციის უნივერსიტეტში წარმოდგენაზე პასუხისმგებელია სტუდენტი. აღნიშნული დოკუმენტაციის წარმოუდგენლობა შესაძლებელია გახდეს შესაბამისი კრედიტების აღიარებაზე უარის თქმის საფუძველი. 

მუხლი  61. უცხო ქვეყნის უმაღლესი საგანმანათლებლო დაწესებულებაში მიღებული განათლების აღიარების წესი

62.1 უნივერსიტეტში ჩარიცხული სტუდენტის მიერ უცხო ქვეყნის უმაღლესი საგანმანათლებლო დაწესებულებაში მიღებული განათლების აღიარება წარმოებს ამ თავის 61–ე  დადგენილი წესით, ამ მუხლით დადგენილი თავისებურებების გათვალისწინებით.

62.2 უცხო ქვენის უმაღლესი საგანმანათლებლო დაწესებულებაში მიღებული განათლების აღიარებაზე მიმართვა დასაშვებია უცხო ქვეყნის საგანმანათლებლო დაწესებულების მიერ გაცემული დოკუმენტის (საგანმანათლებლო დოკუმენტი ან აკადემიური მოსწრების დამადასტურებელი დოკუმენტის) კანონმდებლობით დადგენილი წესით განხორციელებული დოკუმენტის ფორმალური ცნობის (აღიარების) შემდეგ, რომლის დროსაც უნდა დადასტურდეს შემდეგი:

ა) საგანმანათლებლო დოკუმენტი და მისი თანმხლები დოკუმენტაცია გაცემულია იმ საგანმანათლებლო დაწესებულების მიერ, რომელიც მითითებულია დაინტერესებული პირის მიერ წარმოდგენილ განცხადებასა და თანდართულ დოკუმენტებში.
ბ) საგანმანათლებლო დოკუმენტი გაცემულია იმ პირის სახელზე, ვინც მითითებულია  საგანმანათლებლო  დოკუმენტში.
 გ) არ არის შესაძლებელი საფუძვლიანი განსხვავებების დადასტურება კვალიფიკაციის გამცემი ქვეყნის კვალიფიკაციასა ან/და საგანმანათლებლო პროგრამის პერიოდსა და საქართველოში არსებულ კვალიფიკაციას ან/და საგანმანათლებლო პროგრამის პერიოდს შორის - საზღვარგარეთ  გაცემული  საგანმანათლებლო  დოკუმენტის ცნობის (აღიარების) შემთხვევაში;

დ) იმ შემთხვევაში, თუ პროგრამის აღიარების მსურველის მიერ არ არის წარმოდგენილი ამ მუხლის მე-2 პუნქტით გათვალისწინებული ინფორმაციის შემცველი დოკუმენტაცია, წარმოება უცხო ქვეყანაში მიღებული განათლების აღიარებასთან დაკავშირებით შეჩერდება და უცხო ქვეყნის საგანმანათლებლო დაწესებულების მიერ გაცემული დოკუმენტი გადაიგზავნება საჯარო სამართლის იურიდიული პირი - განათლების აკრედიტაციის ეროვნულ ცენტრში მისი ფორმალური ცნობის განხორციელებისათვის. 

ე) უცხო ქვეყანაში მიღებული განათლების აღიარების დროს მხედველობაში მიიღება ევროპის რეგიონში უმაღლეს განათლების კვალიფიკაციათა აღიარების  კონვენციით (1999 წლის ლისაბონის კონვენცია) დადგენილი პრინციპები.

62.3 უცხო ქვეყანაში მიღებული უნივერსიტეტი უფლებამოსილია მოსთხოვოს სტუდენტს დამატებითი დოკუმენტაციის წარმოდგენა ან თვითონ უზრუველყოს შესაბამისი ინფორმაციის მიღება უცხო ქვეყნის უმაღლესი საგანმანათლებლო დაწესებულებიდან ან სახელმწიფო ორგანოებიდან.

მუხლი 62. პროგრამების ურთიერთაღიარების გამარტივებული წესი

63.1 უნივერსიტეტი, რეგიონალური და ქვეყანათშორისი აკადემიური ინტეგრაციის უზრუნველსაყოფად საქართველოსა და სხვა ქვეყნების უმაღლესი საგანმანათლებლო დაწესებულებებთან აფორმებს შეთანხმებებს (მემორანდუმებს) საგანმანათლებლო პროგრამების ურთიერთაღიარების შესახებ.

63.2 უნივერსიტეტსა და სხვა უმაღლესი საგანმანათლებლო დაწესებულების შორის მსგავსი მემორანდუმის არსებობის შემთხვევაში, საგანმანათლებლო პროგრამების აღიარება განხორციელდება გამარტივებული, ამ მემორანდუმით დადგენილი წესით.

63.3 საგანმანათლებლო პროგრამების ურთიერთაღიარების მემორანდუმის არსებობის შემთხვევაში, უნივერსიტეტი სრული მოცულობით აღიარებს სხვა საგანმანათლებლო პროგრამების ფარგლებში სტუდენტის მიერ მიღწეულ სწავლის შედეგებს.

მუხლი  63. პროგრამის აღიარების გაფორმება და მისი შედეგები

64.1 პროგრამის აღიარება ფორმდება უნივერსიტეტის შესაბამისი ფაკულტეტის მოტივირებულ გადაწყვეტილებაში პროგრამის აღიარების შესახებ, რომელშიც  დეტალურად მიეთითება შესაბამისობები და შეუსაბამობები სტუდენტის მიერ გავლილი პროგრამისა და მიმღები დაწესებულების პროგრამას შორის და უნივერსიტეტის მიერ აღიარებული კრედიტების რაოდენობა.

64.2 ფაკულტეტის გადაწყვეტილება აღიარებული კრედიტების რაოდენობის ნაწილში აისახება უნივერსიტეტის რექტორის სამართლებრივ აქტში.

64.3 ფაკულტეტის გადაწყვეტილება სტუდენტის მიერ სხვა საგანმანათლებლო პროგრამის კრედიტების აღიარების შესახებ მიიჩნევა რექტორის სამართლებრივი აქტის საფუძვლად და შეიძლება გასაჩივრდეს მასთან ერთად, კანონმდებლობით დადგენილი წესით.

64.4 პროგრამის აღიარებასთან ერთად უნივერსიტეტი განსაზღრავს საგანმანათლებლო პროგრამის რა დონიდან გააგრძელებს სწავლას სტუდენტი.

64.5 ნულოვანი შესაბამისობა პირის მიერ გავლილი საგანამანათლებლო პროგრამისა და უნივერსიტეტის საგანამანთლებლო პროგრამას შორის არ ართმევს ამ პირს უფლებას ჩაირიცხოს მიმღებ დაწესებულებში. ასეთ შემთხვევაში იგი ვალდებულია სრულად გაიაროს უნივერსიტეტის შესაბამისი საგანამანთლებლო პროგრამა. 

64.6 სტუდენტის თანხმობის შემთხვევაში შესაძლებელია განსხვავებული საგნების გავლა საგანმანათლებლო პროგრამით მიმდინარე სემესტრში გათვალისწინებულ საგნებთან ერთად, ინდივიდუალური საგანამანათლებლო პროგრამის ფარგლებში.

64.7 ამ მუხლის მე-6 პუნქტით დადგენილი წესი არ გამოიყენება, თუ უნივერსიტეტის საგანმანათლებლო პროგრამით მიმდინარე სემესტრში გასავლელად გათვალისწინებული დისციპლინა, რომლის შესწავლის წინაპირობად მოყვანილი დისციპლინა სტუდენტს ჯერ არა აქვს დაძლეული ან თუ ინდივიდუალური საგანმანათლებლო პროგრამის ფარგლებში დამატებით გავლილი სასწავლო დისციპლინების კრედიტების ჯამური მოცულობა აღემატება 15 კრედიტს წელიწადში.

                                                                            თავი VIII

უნივერსიტეტის სტუდენტი

მუხლი 64. სტუდენტი
65.1 უნივერსიტეტის სტუდენტად ითვლება ის პირი, რომელიც საქართველოს მოქმედი კანონმდებლობის, წინამდებარე დებულებითა და უნივერსიტეტის სხვა შიდა სამართლებრივი აქტებით განსაზღვრული წესის შესაბამისად ჩაირიცხა და სწავლობს უნივერსიტეტის  ბაკალავრიატის, დიპლომირებული სტომატოლოგის, დიპლომირებული მედიკოსის, მაგისტრატურის საგანმანათლებლო პროგრამის გასავლელად საკუთარი არჩევანის მიხედვით. 

მუხლი 65. სტუდენტის სტატუსის მოპოვება აკადემიური უმაღლესი განათლების პირველი საფეხურისა და ერთსაფეხურიანი სამედიცინო/სტომატოლოგიური განათლების საგანმანათლებლო პროგამაზე
66.1.  უნივერსიტეტში აკადემიური უმაღლესი განათლების პირველი საფეხურის (ბაკალავრიატი) და ერთსაფეხურიანი, სამედიცინო განათლების პროგრამის (დიპლომირებული სტომატოლოგი, დიპლომირებული მედიკოსი) საგანმანათლებლო პროგრამებზე ჩარიცხვა ხორციელდება ,,უმაღლესი განათლების შესახებ’’ საქართველოს კანონის და ერთიანი ეროვნული გამოცდების ჩატარების დებულებით განსაზღვრული წესით.

66.2. სტუდენტის სტატუსის მოპოვება ხდება ერთიანი ეროვნული გამოცდების გავლის საფუძველზე, აბიტურიენტებს მიღებული ქულების კოეფიციენტების რანჟირების საფუძველზე, საქართველოს განათლებისა და მეცნიერების მინისტრის ბრძანებით დადგენილი წესის  შესაბამისად. 
66.3. უნივერსიტეტში ჩარიცხვისათვის პირი ვალდებულია ფლობდეს ქართულ ენას და წარმოუდგინოს უნივერსიტეტს სრული ზოგადი ან მასთან გათანაბრებული განათლების დამადასტურებელი დოკუმენტი, ხოლო  კანონმდებლობით დადგენილი წესით სამხედრო აღრიცხვას დაქვემდებარებულმა პირმა - დამატებით სამხედრო აღრიცხვაზე ყოფნის დამადასტურებელი დოკუმენტი. 
66.4. ამ მუხლის მე-3 პუნქტით დადგენილი წესი, გარდა სრული ზოგადი განათლების დამადასტურებელი დოკუმენტის წარდგენის ვალდებულებისა,  არ გამოიყენება უცხო ქვეყნის მოქალაქეების უნივერსიტეტში ჩარიცხვის შემთხვევაში.უცხო ქვეყნის აღიარებული უმაღლესი საგანმანათლებლო დაწესებულებიდან გადაყვანის წესით ჩარიცხვა ხდება საქართველოს განათლებისა და მეცნიერების სამინისტროს გადაწყვეტილების საფუძველზე.

66.5. უნივერსიტეტის სტუდენტის სტატუსის მოპოვება შესაძლებელია ასევე საგანმანათლებლო პროგრამაზე გადაყვანის (მობილობის) წესით საქართველოს აკრედიტებული უმაღლესი საგანმანათლებლო დაწესებულებიდან ჩარიცხვის შემთხვევაში, საქართველოს განათლებისა და მეცნიერების მინისტრის მიერ დადგენილი პროცედურებისა და ამ წესდებით დადგენილი წესების დაცვით.
66.6. უნივერსიტეტში ჩარიცხვის უფლების ერთიანი ეროვნული გამოცდების/მობილობის პროცედურის/განათლებისა და მეცნიერების სამინისტროს გადაწყვეტილების საფუძველზე მოპოვების შედეგად, აბიტურიენტი/ სტუდენტი უფლებამოსილია გაიაროს აკადემიური რეგისტრაცია და გააფორმოს უნივერსიტეტთან სასწავლო ხელშეკრულება წინამდებარე დებულებით დადგენილი პროცედურების დაცვით.

66.7. რეგისტრაციის გავლის შედეგად პირი მოიპოვებს უნივერსიტეტის სტუდენტის სტატუსს და ისარგებლებს უნივერსიტეტის სტუდენტის ყველა უფლება-მოვალეობით.
66.8. წინამდებარე მუხლი ძალაში შევიდეს უნვიერსიტეტის მიერ ავტორიზაციის მოპოვების შემდეგ.

მუხლი 66. სტუდენტის სტატუსის მოპოვება  აკადემიური უმაღლესი განათლების მეორე საფეხურის საგანმანათლებლო პროგრამაზე
67.1.  უნივერსიტეტში აკადემიური უმაღლესი განათლების მეორე საფეხურის (მაგისტრატურა) საგანმანათლებლო პროგრამებზე ჩარიცხვა ხორციელდება ,,უმაღლესი განათლების შესახებ’’ საქართველოს კანონის და ერთიანი სამაგისტრო გამოცდების ჩატარების დებულებით განსაზღვრული წესით, საერთო სამაგისტრო გამოცდისა და უნივერსიტეტის შიდა გამოცდის/გამოცდების წარმატებით დაძლევის შედეგად.

67.2 საერთო სამაგისტრო გამოცდის წარმატებით ჩაბარების შემთხვევაში, მაგისტრანტობის კანდიდატი მოიპოვებს უნივერსიტეტის მიერ ჩატარებულ შიდა გამოცდაში მონაწილეობის უფლებას, რისთვისაც მან უნდა გადალახოს მინიმალური კომპეტენციის ზღვარი საერთო სამაგისტრო გამოცდის ყველა საგანში და წარმოადგინოს საერთო სამაგისტრო გამოცდის წარმატებით გავლის დამადასტურებელი სერტიფიკატი. 
67.3 სამაგისტრო პროგრამის სტუდენტის სტატუსის მოსაპოვებლად მაგისტრანტობის კანდიდატი, საერთო სამაგისტრო გამოცდის წარმატებით გავლის შემდეგ აბარებს საუნივერსიტეტო გამოცდას, რომლის ჩატარებაც რეგულირდება შესაბამისი ფაკულტეტის მიერ შემუშავებული სამაგისტრო გამოცდის ჩატარების დებულების საფუძველზე, რომელსაც ამტკიცებს უნივერსიტეტის რექტორი. 

67.4. საუნივერსიტეტო გამოცდების რაოდენობას, პრიორიტეტებს/კოეფიციენტებსა და საგამოცდო საკითხებს შეიმუსავებს ფაკულტეტი და ამტკიცებს უნივერსიტეტის რექტორი.

67.5.  საერთო სამაგისტრო და საუნივერსიტეტო გამოცდების წარმატებით გავლის შემდეგ სტუდენტი უფლებამოსილია გაიაროს აკადემიური რეგისტრაცია და გააფორმოს უნივერსიტეტთან სასწავლო ხელშეკრულება წიანდმებარე დებულებით დადგენილი პროცედურების დაცვით. 
67.6. უნივერსიტეტში ჩარიცხვისათვის მაგისტრანტობის კანდიდატი ვალდებულია წარმოუდგინოს უნივერსიტეტს არანაკლებ ბაკალავრის ან მასთან გათანაბრებული აკადემიური ხარისხის დამადასტურებელი საგანმანათლებლო დოკუმენტი, ხოლო  კანონმდებლობით დადგენილი წესით სამხედრო აღრიცხვას დაქვემდებარებულმა პირმა - დამატებით სამხედრო აღრიცხვაზე ყოფნის დამადასტურებელი დოკუმენტი.
67.7. ამ მუხლის მე-6 პუნქტით დადგენილი წესი, გარდა საგანმანათლებლო დოკუმენტის წარდგენის ვალდებულებისა,  არ გამოიყენება უცხო ქვეყნის მოქალაქეების უნივერსიტეტში ჩარიცხვის შემთხვევაში.უცხო ქვეყნის აღიარებული უმაღლესი საგანმანათლებლო დაწესებულებიდან გადაყვანის წესით ჩარიცხვა ხდება საქართველოს განათლებისა და მეცნიერების სამინისტროს გადაწყვეტილების საფუძველზე.

67.8. რეგისტრაციის გავლის შედეგად პირი მოიპოვებს უნივერსიტეტის სტუდენტის სტატუსს და ისარგებლებს უნივერსიტეტის სტუდენტის ყველა უფლება-მოვალეობით.
67.9. წინამდებარე მუხლი ძალაში შევიდეს უნვიერსიტეტის მიერ ავტორიზაციის მოპოვების შემდეგ.
მუხლი 67 . აკადემიური რეგისტრაცია
70.1. უნივერსიტეტში აკადემიური რეგისტრაციის მიზანია: 

ა) დაადასტუროს სტუდენეტის მიერ უნივერსიტეტის შესაბამის ფაკულტეტზე სწავლის სურვილი;

ბ) საშუალება მისცეს სტუდენტს აირჩიოს ფაკულტეტის მიერ განხორციელებადი შესაბამისი საფეხურის საგანმანათლებლო პროგრამებიდან ერთ-ერთი.

გ) უზრუნველყოს სტუდენტის რეგისტრაცია უნივერსიტეტის ელექტრონულ სტუდენტურ პორტალის მომხმარებლად;

70.2  უნივერსიტეტში ჩარიცხვა ხორციელდება  ჩარიცხვის უფლების მქონე სტუდენტის უნივერსიტეტში  აკადემიური  რეგისტრაციის  გზით, შემდეგი პირობების დაცვით: 

ა) აკადემიური რეგისტრაცია ხორციელდება სასწავლო სემესტრის დაწყებამდე არაუგვიანეს 10 სამუშაო დღით ადრე.  
ბ) აკადემიური რეგისტრაციის ვადებს ადგენს ხარისხის უზრუნველყოფის დეპარტამენტი, სასწავლო პროცესის მართვის დეპარტამენტთან ერთად, რომელსაც ამტკიცებს უნივერსიტეტის რექტორი ბრძანების გამოცემის გზით.
გ) აკადემიური რეგისტრაციას აწარმოებს უნივერსიტეტის  ფაკულტეტი.

დ) რეგისტრაციის დროს სტუდენტი სტუდენტი უფლებამოსილია აირჩიოს, ფაკულტეტის მიერ განხორციელებადი პროგრამებიდან რომლით განახორციელებს სწავლას.
70.3 სტუდენტი ავტორიზირებულ რეჟიმში რეგისტრირდება ერთხელ, სასწავლო წლის დაწყების წინ 

70.4  სტუდენტს, რომელიც გადააცილებს ამ მუხლის პირველი პუნქტით დადგენილ ვადას არასაპატიო მიზეზით, უჩერდება სტუდენტის სტატუსი;

70.5. ადმინისტრაციული რეგისტრაციის გავლის შემთხვევაში, უნივერსიტეტში ჩარიცხული სტუდენტისათვის იქმნება ინდივიდუალური გვერდი უნივერსიტეტის სტუდენტების ელექტრონული პორტალის მონაცემთა ბაზაში. ელექტრონული პორტალის მეშვეობით სტუდენტი უფლებამოსილია გააკეთოს არჩევანი უნივერსიტეტის მიერ განხორციელებად საგანმანათლებლო პროგრამებიდან რომელზე სურს სწავლის გაგრძელება და განახორციელოს რეგისტრაცია შესაბამისი პროგრამის სასწავლო კომპონენტებზე.

 70.6 ავტორიზირებულ რეჟიმში აბიტურიენტის ჩარიცხვის შემთხვევაში ის აბიტურიენტი, რომელიც არ გაივლის პირველ რეგისტრაციას უნივერსიტეტში ვერ მოიპოვებს უნივერსიტეტის სტუდენტის სტატუსს;

მუხლი 68 . ხელშეკრულება უნივერსიტეტსა და სტუდენტს შორის

71.1 გარდა წინამდებარე დებულებით განსაზღვრული მოთხოვნებისა სტუდენტის სტატუსის მოპოვების აუცილებელი პირობაა, სტუდენტის  მიერ უნივერსიტეტთან  ხელშეკრულების (კონტრაქტის) გაფორმება.
71.2 სტუდენტის სასწავლო ხელშეკრულება მოიცავს შემდეგ აუცილებელ რეკვიზიტებს: 

ა) უნივერსიტეტის დასახელება და სარეგისტრაციო მონაცემები;

ბ) სტუდენტის სახელი, გვარი, პირადი ნომერი და საკონტაქტო ინფორმაცია;

გ) უმაღლესი განათლების საფეხური და საგანმანათლებლო პროგრამა, რომელზედაც დარეგისტრირებულია სტუდენტი;

დ) შესაბამისი საგანმანათლებლო პროგრამის საფასური და მისი დაფარვის წესი;

ე) მხარეთა ურთიერთმოვალეობები და პასუხისმგებლობა მათი შეუსრულებლობისათვის;

ვ) ხელშეკრულების გაფორმების თარიღი და ვადა;

ზ) მხარეთა ან მათი წარმომადგენლების ხელმოწერები.

71.3 ხელშეკრულებას ხელს აწერს ერთის მხრივ უნივერსიტეტის რექტორი ან მისი მოვალეობის შემსრულებელი და მეორეს მხრივ სრულწლოვანი სტუდენტი, ან არასრულწლოვანი სტუდენტის კანონიერი წარმომადგენელი.
71.4 ხელშეკრულების ერთი ეგზემპლიარი გადაეცემა სტუდენტს, ხოლო მეორე ეგზემპლიარი ინახება სტუდენტის პირად საქმეში.
მუხლი 69 . სწავლის საფასური, მისი გადახდის წესი და შეღავათები
72.1 უნივერსიტეტში სწავლის საფასურს უმაღლესი განათლების საფეხურების ან/და საგანმანათლებლო პროგრამების მიხედვით ადგენს უნივერსიტეტის რექტორი ბრძანების გამოცემის გზით.

72.2 სწავლის საფასურის სემესტრული ოდენობა გადახდილი უნდა იყოს შესაბამისი სემესტრის დაწყებამდე, 

72.3 უნივერსიტეტის რექტორის ბრძანებით შესაძლებელია განისაზღვროს წინამდებარე დებულებით განსაზღვრული სწავლის საფასურის გადახდის სხვა გრაფიკი.  
72.4 სწავლის საფასურის გადახდა ხორციელდება უნაღდო ანგარიშსწორების ფორმით, უნივერსიტეტის საბანკო ანგარიშზე  გადარიცხვის გზით;

72.5 უნივერსიტეტის სტუდენტის მხრიდან ინდივიდუალური სასწავლო პროგრამის მოთხოვნის შემთხვევაში, აღნიშნული პროგრამის საფასური განისაზღვრება უნივერსიტეტსა და სტუდენტს შორის შეთანხმებით.
72.6 უნივერსიტეტი უფლებამოსილია მიიღოს გადაწყვეტილება სტუდენტისათვის სწავლის საფასურის გადახდის გადანაწილებაზე, სწავლის საფასურის ოდენობის შემცირებასა თუ სწავლის საფასურის გადახდისაგან სტუდენტის განთავისუფლების თაობაზე.
მუხლი 70. სტუდენტის უფლებები
73.1 სტუდენტს უფლება აქვს მიიღოს მისი ინტერესების შესაბამისი ხარისხიანი უმაღლესი განათლება, აქტიურად იყოს ჩართული უნივერსიტეტის ყოველდღიურ საქმიანობაში.

73.2 დაუშვებელია სტუდენტების კანონის საფუძველზე მინიჭებული თავისუფლების შეზღუდვა, თუ იგი არ ემსახურება სასწავლო პროცესის ორგანიზაციული საკითხების გადაწყვეტას, მაღალი ხარისხის სწავლების, დისციპლინისა და უსაფრთხოების უზრუნველყოფას, ან არ არის მიმართული ამ დებულებით დადგენილი უნივერსიტეტის მისიის, მიზნებისა და პრინციპების საწინააღმდეგო საქმიანობის აღკვეთისაკენ. 
73.3 სტუდენტი ვალდებულია:

ა) გამოცხადებულ ვადაში შეავსოს აკადემიური რეგისტრაციის განაცხადი, როგორც წერილობითი, ისე ელექტრონული ფორმით;
ბ) დაესწროს ლექცია სემინარებს სასწავლო ცხრილის შესაბამისად; 

გ) საპატიო მიზეზის გარეშე არ გააცდინოს ლექცია-სემინარები;

დ) უნივერსიტეტის რექტორის ბრძანებით განსაზღვრული წესის დაცვით გადაიხადოს სწავლის საფასური და შესაბამის ფაკულტეტს წარმოუდგინოს გადახდის ქვითარი; 

ე) გააფორმოს ან გააგრძელოს უნივერსიტეტთან სასწავლო ხელშეკრულება;

ვ) უნივერსიტეტის რექტორის ბრძანებით განსაზღვრულ ვადებში განახორციელოს არჩევითი მოდულებისა და სასწავლო დისციპლინების არჩევა;

ზ) აითვისოს სასწავლო გეგმით გათვალისწინებული კრედიტები;
თ) საპატიო მიზეზის გარეშე არ გააცდინოს შუალედური და საბოლოო გამოცდები;
ი) დაიცვას უნივერსიტეტის შინაგანაწესი;
კ)  დროულად გადაიხადოს სწავლის საფასური;

ლ) დაიცვას ეთიკის ნორმები.

მუხლი 71,  სტუდენტური თვითმართველობა

74.1 უნივერსიტეტის სტუდენტთა უფლებებისა და ინტერესების ყოველმხრივ მაქსიმალურად რეალიზებისათვის იქმნება სტუდენტური თვითმართველობა.

74.2 უნივერსიტეტის ნებისმიერ სტუდენტს უფლება აქვს იყოს სტუდენტური თვითმართველობის შემადგენლობაში.

74.3 სტუდენტური თვითმართველობის მიზანია, დაიცვას უნივერსიტეტის სტუდენტთა უფლებები და გამოხატოს მათი, როგორც პიროვნებების ინტერესები, შექმნას საჭირო პირობები სტუდენტთა კულტურული დასვენების, ყოფის, სულიერი მოთხოვნილებების დასაკმაყოფილებლად, ხელი შეუწყოს სტუდენტთა შორის მეგობრული ურთიერთობების განმტკიცებას და განვითარებას, დაიცვას სტუდენტთა ინტერესები.
74.4 სტუდენტური თვითმართველობის უფლებამოსილებანი დამატებით რეგულირდება სტუდენტური თვითმართველობის წესდებით.
მუხლი 72.  სტუდენტის სტატუსის შეჩერება
75.1 უნივერსიტეტის სტუდენტი უფლებამოსილია მიმართოს უნივერსიტეტის განცხადებით, მისთვის სტუდენტის სტატუსის შეჩერებისა, და მისი სასწავლო პროცესში მონაწილეობისგან და სტუდენტის სხვა უფლება-მოვალეობებისგან განთავისუფლების თაობაზე, განცხადებაში მითითებული ვადით, მაგრამ არა უმეტეს 5 წლისა.

75.2 სტუდენტის სტატუსის შეჩერების მოთხოვნა დაუშვებელია, თუ განცხადების შეტანის მომენტისათვის არსებობს მისთვის სტუდენტის სტატუსის შეწვეტის საფუძველი.

75.3 ამ მუხლი პირველი პუნქტით გათვალისწინებული საფუძვლის (აკადემიური შვებულება) გარდა სტუდენტის სტატუსის შეჩერების საფუძვლებია:

ა)  ავადმყოფობა;

გ) უცხო ქვეყანაში, უმაღლეს საგანმანათლებლო დაწესებულებაში სწავლა;
დ) სწავლის საფასურის დადგენილ ვადებში გადაუხდელობა (ფინანსური დავალიანება);

ე) სისხლის სამართლის პასუხისგებაში მიცემა მძიმე ან განსაკუთრებით მძიმე დანაშაულისათვის განაჩენის კანონიერ ძალაში შესვლამდე;
75.4 სტუდენტის სტატუსის შეჩერების დროის განმავლობაში, უნივერსიტეტი და სტუდენტი თავისუფლდებიან ურთიერთსანაცვლო უფლება-მოვალეობების შესრულებისაგან, გარდა იმ უფლებებისა და მოვალეობებისა, რომლებიც წარმოიშვა სტატუსის შეჩერებამდე.

75.5. სტუდენტის სტატუსის შეჩერებიდან 5 წლის შემდეგ პირს უწყდება სტუდენტის სტატუსი. 
75.6. სტუდენტის სტატუსის შეჩერებული პირი სარგებლობს სხვა უმაღლესი საგანმანათლებლო დაწესებულებაში გადასვლის (მობილობის) უფლებით. 
75.7. სტუდენტის სტატუსის აღდგენა შესაძლებელია თუკი აღმოფხვრილი იქნება ის გარემოებები რაც გახდა სტუდენტის სტატუსის შეჩერების საფუძველი.

75.8. სტუდენტისათვის სტატუსის შეჩერებისა და სტუდენტის სტატუსის აღდგენის თაობაზე უნივერსიტეტის რექტორი გამოსცემს სამართლებრივ აქტს - ბრძანებას.
მუხლი 73 . სტუდენტის სტატუსის შეწყვეტა 
76.1. სტუდენტის სტატუსის შეწყვეტის საფუძვლებია:

ა) შესაბამისი საფეხურის საგანმანათლებლო პროგრამის დასრულება;
ბ) პირადი განცხადება;
გ) საგანმანათლებლო პროგრამით განსაზღვრული მიზნების მიუღწევლობა პროგრამაზე სწავლის უნივერსიტეტის მიერ დადგენილ ვადებში, ასეთის არსებობის შემთხვევაში, რაც განისაზღვრება შესაბამისი საგანმანათლებლო პროგრამის კურიკულუმით.
დ) საგანმანათლებლო პროგრამით განსაზღვრული მიზნის მიღწევის შეუძლებლობა აკადემიური მოუსწრებლობის გამო, რაც გამოიხატება ერთი სასწავლო დისციპლინის სამჯერ ჩაუბარებლობით (F შეფასებით ECTS შეფასების სისტემის შესაბამისად).
ე) კანონიერ ძალაში შესული განაჩენი მძიმე ან განსაკუთრებით მძიმე დანაშაულის ჩადენისათვის;

ვ) საუნივერსიტეტო წესდების, უნივერსიტეტის შინაგანაწესის, სტრუქტურულ ერთეულთა დებულებას და სხვა შიდა სამართლებრივ აქტების განზრახ უხეში დარღვევა, რაც მნიშვნელოვანს ზიანს მიაყენებს უნივერსიტეტს, მის სტუდენტებს, აკადემიურ თუ ადმინისტრაციულ პერსონალს;

ზ) გარდაცვალება.

76.2. უნივერსიტეტი ვალდებულია პირისათვის სტუდენტის სტატუსის შეწყვეტის საკითხის დაყენების დროს აცნობოს დაინტერესებულ პირს აღნიშნულის შესახებ, მოისმინოს მისი პოზიცია, მისცეს მას ახსნა-განმარტების წარმოდგენის საშუალება. 

76.3. სტუდენტის სტატუსის შეწვეტა ფორმდება უნივერსიტეტის რექტორის დასაბუთებული ბრძანებით. 

76.4. სტუდენტის სტატუსის შეწყვეტა იწვევს სტუდენტთან დადებული ხელშეკრულების მოშლას, რაც არ ანთავისუფლების მხარეებს ხელშეკრულების მოშლამდე წარმოშობილი და შეუსრულებელი  ურთიერთვალდებულებების შესრულებისგან.

76.5. სტუდენტის სტატუსის შეწყვეტა შესაძლებელია გასაჩივრდეს სასამართლოში კანონმდებლობით დადგენილი წესით.

თავი 74. სტუდენტთა მობილობის პროცედურა
77.1 უნივერსიტეტში სხვა უმაღლესი საგანმანათლებლო დაწესებულებიდან გადაყვანის (მობილობის) პროცესს  წარმართავს უნივერსიტეტის ფაკულტეტი
77.2 უნივერსიტეტი, მისთვის განსაზღვრული სტუდენტთა ადგილების ფარგლებში არსებულ ვაკანტურ (თავისუფალ) ადგილებზე, თითოეული სემესტრის დასრულებისას გამოყოფს ადგილებს მობილობით სტუდენტების მისაღებად. 

77.3 წინადადებას მობილობით სტუდენტების მისაღები ადგილების რაოდენობის განსაზღვრის თაობაზე, იმ მიმართულებების, საფეხურებისა და საგანმანათლებლო პროგრამების მითითებით, რომელზედაც მიზანშეწონილია მობილობით სტუდენტების მიღება, ფაკულტეტების წარდგინებით ამტკიცებს აკადემიური საბჭო.
77.4  სხვა უმაღლესი სასწავლებლებიდან სტუდენტთა გადმოსვლა ხორციელდება შესაბამისი კანონმდებლობით გათვალისწინებულ ვადებში მობილობის მსურველი პირის მიერ საჯარო სამართლის იურიდიული პირის - განათლების ხარისხის განვითარების ეროვნული ცენტრის ელექტრონულ პორტალის საშუალებით მობილობის უფლების მოპოვების შემდეგ, უნივერსიტეტისათვის განცხადებით მიმართვის საფუძელზე. 
77.5 მობილობის მსურველთა განაცხადები განსახილველად გადაეცემა შესაბამის ფაკულტეტებს. ფაკულტეტი უზრუნველყოფს მობილობის მსურველის მიერ მობილობის უფლების შემოწმებას განათლების აკრედიტაციის ეროვნული ცენტრის ელექტრონული პორტალის მონაცემების მეშვეობით, ახორციელებს პირის მიერ წარმოდგენილი საბუთების შემოწმებას და ახდენს მობილობის მსურველის მიერ გავლილი საგანმანათლებლო პროგრამის ფარგლებში დაგროვებული კრედიტებისა და სწავლის შედეგების შედარებას უნივერსიტეტის იმ საგანმანათლებლო პროგრამასთან, რომელზედაც პირს სურს სწავლის გაგრძელება. 

77.6  უნივერსიტეტში ჩარიცხვისათვის პირმა უნდა წარმოადგინოს შემდეგი დოკუმენტაცია:

ა) სრული ზოგადი განათლების დამადასტურებელი დოკუმენტი ბაკალავრიატის, სამედიცინო განათლებისა და პროფესიული უმაღლესი განათლების პროგრამების სტუდენტებისათვის, ბაკალავრის ან მასთან გათანაბრებული აკადემიური ხარისხის დამადასტურებელი დოკუმენტი მაგისტრატურის სტუდენტებისათვის. (დედანი ან ნოტარიალურად დამოწმებული ასლი, უცხო ქვეყნის საგანმანათლელო დოკუმენტის შემთხვევაში - დადგენილი წესით ლეგალიზებული და დადასტურებული ასლი)

ბ) უმაღლესი საგანმანათლებლო დაწესებულებაში ჩარიცხვის დოკუმენტის დამოწმებული ასლი ან ამონაწერი;

გ) სამხედრო აღრიცხვაზე ყოფნის დამადასტურებელი დოკუმენტი - კანონმდებლობით დადგენილი წესით სამხედრო აღრიცხვას დაქვემდებარებული სტუდენტების შემთხვევაში. 
დ) სტუდენტის პირადი საქმე ან გამშვები უმაღლესი საგანმანათლებლო დაწესებულების მიერ გაცემული ცნობა სტუდენტის აკადემიური მოსწრების შესახებ, გავლილი სასწავლო დისციპლინებისა და დაგროვებული კრედიტების მითითებით.

ე) მობილობის მსურველის პირადობის მოწმების ასლი.

77.7 იმ შემთხვევაში, თუ არსებობს მნიშვნელოვანი განსხვავებები მობილობის მიერ დაძლეული საგანმანათლებლო პროგრამის ნაწილისა და უნივერსიტეტის იმ საგანმანათლებლო პროგრამას შორის, რომელზედაც პირს სურს სწავლის გაგრძელება, უნივერსიტეტი უფლებამოსილია, დამატებით მოსთხოვოს პირს კურიკულუმის, ან/და სასწავლო დისციპლინების სილაბუსების წარმოდგენა. აღნიშნული დოკუმენტაციის წარმოუდგენლობა შესაძლებელია გახდეს პირის მიერ გავლილი საგანმანათლებლო პროგრამის/მისი ნაწილის აღიარებაზე უარის თქმის საფუძველი.

77.8. ფაკულტეტის დეკანი იხილავს მობილობის მსურველის მიერ წარმოდგენილ დოკუმენტაციას, ადგენს გავლილი საგანმანათლებლო პროგრამის ფარგლებში დაგროვებული კრედიტების შესაბამისობას ფაკულტეტზე განხორციელებულ საგანმანათლებლო პროგრამასთან და ადგენს მოტივირებულ დასკვნას, მობილობის მსურველის კომპეტენციების უნივერსიტეტის მოთხოვნებთან შესაბამისობის, კრდიტების აღიარებისა და მისთვის საგანმანათლებლო პროგრამის დონის განსაზღვრას, რომლიდანაც იგი გააგრძელებს სწავალას უნივერსიტეტში ჩარიცხვის შემდეგ.

77.9 ფაკულტეტის დასკვნა წარედგინება უნივერსიტეტის რექტორს, რომელიც წყვიტავს სტუდენტის უნივერსიტეტში გადავანის წესით ჩარიცხვის საკითხს.

77.10 მობილობის განხორციელება აისახება უნივერსიტეტის რექტორის ბრძანებაში, რომლის ასლებიც გადაეცემა ფაკულტეტსა და რეესტრის წარმოების დეპარტამენტს, სტუდენტების რეესტრში შესაბამისი ცვლილებების ასახვისათვის. ბრძანების ასლი გადაეცემა კანცელარიას, რომელიც უზრუნველოფს მის გაგზავნას განათლების ხარისხის განვითარების ეროვნული ცენტრში. 
მუხლი 75 . შიდა მობილობის განხორციელების წესი

78.1 შიდა მობილობა გულისხმობს უნივერსიტეტის სტუდენტის ერთი უმაღლესი საგანმანათლებლო პროგრამიდან გადასვლას უნივერსიტეტის სხვა პროგრამაზე, უმაღლესი განათლების ერთი საფეხურის ფარგლებში.

78.2 შიდა მობილობის განხორციელება დასაშვებია წელიწადში ორჯერ, უნივერსიტეტის სასწავლო სემესტრის დაწყებამდე.

78.3 შიდა მობილობის განხორციელების მსურველი განცხადებით შიდა მობილობის განხორციელების თაობაზე მიმართავს უნივერსიტეტის რექტორს. უნივერსიტეტის რექტორის დავალების საფუძველზე, განცხადება რეაგირებისათვის გადაეცემა იმ ფაკულტეტს, რომელზედაც ხორციელდება ის პროგრამა, რომელზედაც პირს სურს შიდა მობილობის განხორციელების უფლება.

78.4 ფაკულტეტი იხილავს წარმოდგენილ განცხადებას, და ადგენს შიდა მობილობის მსურველის კომპეტენციების შესაბამისობას ახალი საგანმანათლებლო პროგრამის მოთხოვნებთან და განსაზღვრავს, საგანმანათლებლო პროგრამების რა დონიდან განაგრძობს პირი სწავლას.

78.5 პროგრამების თავსებადობის განსაზღვრის დროს გამოიყენება ამ წესის მე-7 თავით დადგენილი წესი.

78.6 ფაკულტეტი უფლებამოსილია მოსთხოვოს სტუდენტს განსხვავებული საგნების გავლა ინდივიდუალური საგანმანათლებლო პროგრამის ფარგლებში, სტუდენტთან შეთანხმებული გრაფიკის შესაბამისად.

78.7 შიდა მობილობის განხორციელება აისახება უნივერსიტეტის რექტორის ბრძანებაში, რომლის ასლებიც გადაეცემა ფაკულტეტსა და სტუდენტთა რეესტრის წარმოების მენეჯერს, სტუდენტების რეესტრში შესაბამისი ცვლილებების ასახვისათვის. 

თავი IX
გარდამავალი დებულებები
მუხლი  76. გარდამავალი დებულებები

79.1 წინამდებარე    დებულებებში     ცვლილებების     განხორციელება შესაძლებელია მოქმედი კანონმდებლობით დადგენილი წესის დაცვით, რექტორის ბრძანებით.
79.2 წინამდებარე დებულება ძალაში შედის რექტორის ბრძანებით დამტკიცების გზით,  ბრძანების მიღების დღეს.
79.3 წინამდებარე დებულების მუხლები, რომელიც განსაზღრავს ავტორიზირებულ რეჟიმში სტუდენტის სტატუსის მოპოვებას, ძალაში შედის უნივერსიტეტის მიერ  ავტორიზაციის  მიღების შემდეგ.
1

